
Tumtah Mi
Leitlun pumhuap a ra lai ding mi san hrang Jesu Khrih thutak thi€n dingih pehtlaihawkternak hrang Bible zir ding mi
suahsak hi a si.

Duhthusam
Leitlun pumhuap ih pumpeaw mi hnatuanpipawl bawm le thansoternak ah anmai tawng rori in zirdan ding kan timlam
mi thawn a ra lai ding mi san thlenpi dingah a si.

THUTLANGPI THEIHTERNAK

BES in ziang a tuah:-

BES (Bible Educational Services) cun “Biblethu”, “Nun Thar” le “Sarkhawmtupaw!” (Gleaners) ti mi Bible zirnak
peksuah le UK le ram dangdangih Carek Bible Tlawng (Postal Bible Schools) le BES Bible zirnak hmangtu
pawlkawmpawl va tlawnnak, thurawn peknak in le fraining peknak pawl ih va bawm hna a tuan. Culawng si loin, BES
cun himi Bible zirnak lehlin, mawi zetih an leh mi tawlrelsak, namsak le zemsuahnak hna cu leitlun ram dangdangih
pawlkawm dangdang hnenah a tuan. Himi zirnak cu a lak in tlawngta hnenah pek a si.

Biblethu ti mi Bible zirnakpawl hi a hmaisabik ah Southern Ireland ah kum 60 liam zo ah man a rak si. BES (Bible
Educational Services) cun English in le ram dang tawngpawl in Biblethu zirnak cekfelnak hna a tuan vivo.

Biblethu zirnakpawl hi A4 cahnah ih nam theu mi a si ih, zarh li ah vei khat suah a si theu. Cutin a zirtu tlawngtapawl
in an zirnak cahnah asilole cabu kha BES Bible tlawngah hmat cek dingin an kuatsal. Tu naite in Belfast khua ih um
Every Home Crusade (Revival Movement) in A5 cahnah hmangin thla ruk hrang zirnak cu cabu in in namsak ih, cutin
kawhhran le Bible tlawngpawl! ih hman a remcang deuh ngaingai. Cuti vekih namsaktu kan neih hi Pathian kan
thangt1at ngaingai a si.

BES Bible zirnak hi phun dang zet a si, inn ah siseh, kawhhran ah siseh, tlawng ah siseh zir thei dingih timlam mi an
si. Zir ding mi a sangsang tein kum 20 tiang lai zir ding daih ih tuah mi a si. An kum izirin a level a level ih zir ding mi
zirnak timlam an si. Tualleng tlawngta hrang- level 0, kum5-7 hrang-level 1, kum 8-10 hrang-level 2, kum 11-13 hrang-
level 3, kum 14-16 hrang-level 4 tiih zirnak timlam an si. Level kip hrangah kum 3 sung zir ding a um (cahmai 4 nak
zoh aw). Nauhak kum izirin timlam mi a si ko nan, nauhak hrekkhat cu cathiam le thluak cak hleice khal an um thei
ih, zamrang deuh khalin zir theitu an um ding. Biblethu ti mi zirnak hmanrua hin Nauhakpawl Pathian Kamsuakthu le
Bible thuanthupawl zir thei nak can remcang a pe hai, cuih an zir mi thupawl cu an nun ih tul mi le hman thei mi, an
nun lam tluan hruaitu ding an si.

Mirang ca ih zir a duhtupawl hrangah BES website — www.besweb.com asilole International Secretary hnen ihsin zir
ding mi zirnak ngah theih an si. Tawng dangdang khalin BES website an hngah theih a si.

BES Pehthlaihnak ding Address

International le Northern Ireland Secretary (stockist of all zirnaks)
37a Belmore Street, Enniskillen, Northern Ireland BT74 6AA
Phone: 00 44 286 632 2462

Web address: www.besweb.com
Email address: info@besweb.com

Myanmar Address

Mr Timothy Sui Lian Mang, Biblical School of Theology, SweLynban, No 156,
Hlaingtharyar, Yangon, Myanmar

Phone: 095103980

Email: timothysuilianmang@gmail.com

ZIRHTUPAWL KAIHRUAITU

Athawk pekte ah cun Biblethu ti mi Bible zirnak hi Carek ih kuatawk i zirnak Carek Bible Tlawng (Postal Bible School)
hrangih timlam le din mi Bible zirnak a si. Asinan Carek thatlonak ram, thimnakah India ram le Africa ram tivek ah hi
Bilel zirnak hi an hmang nasa. Zirtupawl! kaihruaitu ti mi cabu hi cu vek hmun le ram ih um, Biblethu ti mi Bible zirnak
hmangtupawl hrangih suah mi a si. Himi Zirhtupawl! Kaihruaitu ti mi cabu hi level 0, 1 le 2, kum 5-10 hrangih timlam
mi a si. Level 0 zirnak cu zir theih dingih nam mi a si lo. BES website sungah free in nan download thei.

Zirnak Kaihruaitu hin Biblethu zirnak ih a hman mi Bible bung le cang thotho a hmang. Biblethu zirnakpawl le Zirnak
Kaihruaitu cabu hi zarh tin hrangih timlam mi an si. April thla ih zir ding mi cu thosal thu thawn pehparaw mi thu an si
ih, December thla ih zir ding mipawl cu Khrismas thu thawn an pehparaw.

Hmun hrekkhat ah A4 cahnah ih nam mi zarh tin hrang zirnak an hmangih, hmun hrekkhat ah cun A5 cahnah hmangih
cabute ih suah mi zirnak 24 um mi an hmang. A tlangpithuin zirhtu in thlatin A4 cahnah ih nam mi zirnakpawl! a pesuak
ding ih, zarh tin tlawngtapawl in an zirnak Biblethu cu inn ah an tlun pei ih, zarh khat hnuah an run kengsal ding. Cutin
thla khat hnuah Saya cun tlawngtapawlih zirnak cahnah a cek thluh ding ih, hmat a pe ding, cule tlawngtapawl hnenah
a pekir thluh ding.

Cabute ih suah mi hmangtu cun zirnak pakhat a cem tinten cabu cu lakhawm salin a cek ding a si. Asinan hmun
tampi ah cu mi cu thil harsa zet, thil cang thei lo tluk a si. Tlawng phun ih zirnak tuah asile, saya in a phi hman ngan
thluh sehla, tlawngtapawl kha an cabu thlengawter thluh in, saya ih tuah mi a phi hman kha saya in a sim hai pei ih,
an rualpi cabu sungih an phi mipawl kha a hman le hman lo an ceksak ding. Cutin hmat khal an pecih ding. Hmat
pekdan le kawmdan khal thaten simfiang ding an si. Thla khat cem zawngih saya ih fakselnak ti mi te ah khan saya
in tlawngta ziang tlukin a thangso, a tumsuk ti mi ngannak ding tuah mi ah khan ngansak tengteng ding a si. Thla ruk
zirnak a theh tikah certificate te khal pekcih ding a si.

SAYA HRANG TIMLAMNAK

Sayapawl in anmai ruahnak le tha an ti mi hmannak um lo ko tuah kan tum lo. Kan tarlang ding mipawl tidan lawng
hman ding tinak a si lo ih, hitin teh ti uhla a tha pei maw tiih ruahnak peknak fang men a si.

* Thuanthu kha theifiang zet aw — Saya cu Bible thuanthu le Biblethu zirnak thu kha theifiang zet seh. Biblethu
zirnak thupawl kha saya cun siar cia in, thei thluh cia seh. Zirnak kip hrangih kaihruaitu kan pek mi kha saya
cun thaten siar in ruat seh.

e Zir ding mi kha theithiam cia thluh aw. — Zirnak kip i tluntabik ah khin “Kan zir rero lai” ti mi theh ah zirnak ih
tumtah mi pahnih nauhakpawl in saya ih zirhnak a theh le Biblethu zirnak an tuah theh tikih an theihfiang ding
mi na hmu ding. A pakhatnak zirnak ih tumtah mi cu thuanthu theihnak a si ih, a pahnihnak cu an theih mi ruat
dingin, nunpi le thungrulhnak tuah tengteng dingih thapek hi a si. Zirnak ih tumtah mi cu zirlai mi sungih a
thupitnak thu hlawm fiang zetih phawrhsuah le zirhtupawl in rem an ti asile an zirh rero laiah thlirkirsalnak phun
in a hmanpi thei a si.

e Theihter aw — Zirnak hmuahhmuah kha, nauhakpawl an nun ih an tawnteh mi in kan thawk. Zir ding mi thuanthu
kha nauhakpawl hnenah theihternak, tawthawhnak a phunphun kan hmang.

* Zirh aw — Thuanthu ihsin a Tawhfung bik kan lasuak. Saya in thuanthu a sim tikah khaih thu kha sim lohli lo
dingin kan duh, cuhnakin khai thuanthuih tawhfung kha an lunglut ding zawngin thuanthu a sim tikah sim sawn
seh. Nauhakpawl in thuanthu ihsin zir ding mi an theih ding kha Saya in a tum pei ih, khaih thuanthu kha an
nun ih an thungrulhdan ding khal an thinlung ih ruat thiam dingin a tum pei. A remcandan in thuanthu kan sim
tikih simfiang ding mi kha “cafang tlu” in kan ngan ding.

e Zir aw — Thuanthu kip ah Bible Cang pawimawh hril mi na hmu ding. Vawi hnih khat ah cun Bible Céng
pawimawh pahnih khal na hmu ding, ziangahtile khai Bible Cang pawimawh kha nauhak in a zir dingih kan
tumtah mi an zirngah thei nak dingah bawmtu a si. Nauhakpawl in Bible Cang pawimawh kha an zir kan beisei
ih, Bible Cang pawimawh hril mi kha kan sim leuhleuh ding mi an si. An cinken ih, an byheart ding rori kha kan
tumtah mi a si.

e Biblethu zir ding mi le tuah ding mipawl kha tuah thluh aw — Tlawng ah cun thusuhnak phi dingin an
thiamnak dinhmun kha saya cun a thei ih, ziang tlukin thusuhnak kha phiter ding ti cu saya thu thu a si. Mi
hrekkhat cun anmah te siar thei khal an um men thei. Nauhak dinhmun izirin saya in a tawlrel thiam a tul.
Tlawng ah si loin hmun dangah himi Bible zirnak na hman asile, a zirtu nauhakpawl! kha tha zetih ngaihsak le
bawm an tul hleice ding. Nauhakpawl in thatho zetih zir dingin thapek a pawimawh zet.

e Cing ringring aw — A cang thei tawkin thusuhnakpawl kha an phi thei nak dingih simfiang kha a thupi tuk.
Thuanthu kha simsal tla a tul ding.

*  Hmuh hai aw — A hmun le ram ruangah maw, neih mi thil ih a daih tawk lo ruangah simaw zuk zohter ding
ngah ding a har khal a si men thei. Nauhakpawl in an zir mi thei thei dingin mit ih zoh le hmuh mi an neih hi a
thupi tuk ti hngilh hlah aw. A cang thei tawkin zuk zoh ding na ngaihtuah pei. Zuk hin thuanthu kan sim mi
theifiang thei dingin le thatho zetih ngai dingin nauhak a bawm thei zet. Internet hman thei nak ah cun himi
website ah hin www.freebibleimages.org zuk tampi ngah theih a si.

e Zuk copy thei nak photo copy umnak ih na um asile, himi Bible zirnak sungih zukpawl hi tumpi pi in na copy
thei ding ih, nauhakpawl zirnak ah bawmtu tha zet an si ding.

Bible Cang pawimawh zirh

1) Bible cang kha cahnah parah asilole calungpi parah na ngan thei, cule nauhakpawl kha na siarter hai pei ih,
tawngfang malteten na phiat vivo pei, cutin cuih Bible cang pumpi an byheart tikah a zaten na phiat pei.
2) Bible Cang byheart ding mi kha byheart thei dan a phunphun ruat awla, byheart pi aw.

Can Hmandan ding Ruahmannak

* A sangsangten — Nauhakpawl zirnak hrang dan thlun ding cu zirnak kipah kan telh ko, asinan saya in
bangrep ringring si loin, phun dang deuhin thleng a duh khal a si thei.
1. Thuhmaihruai le thuanthu simnak ah — minit 15 hrawng
2. Bible Cang pawimawh zirnak ah — minit 5-10 hrawng
3. Nauhakpawl ih ngan ding le khat ko zuk suai ding pawl tuahnak ah — minit 20 hrawng
4. Thusuhnak le a dang cangvaihank ah — minit 5-10 hrawng.

Hi tawngkampaw! hi cing ringring aw:

“I sim aw ka hniglh pang ding,
A hmuh awla ka cing ring ring ding,
| telter awla ka theithiam thei ding.”

Biblethu Zir Ding Mipawl (Bibletime Syllabus)

LEVEL 0 (Tlawng ngaingai

kai thei hrih lo pawl)

LEVEL 3 (Kum 11-13) LEVEL 4 (Kum 14+)

LEVEL 1 (Kum 5-7)
LEVEL 2 (Kum 8-10)

THAWKNAK

ZIRNAK 1. Thawktu Zirnak - 1. Thawktu Zirnak - 1. Thawktu Zirnak -

SERIES Thuhmaihruai Thuhmaihruai Thuhmaihruai
1. Sersiamnak 1. Sersiamnak 1. Sersiamnak le Tluksiatnak
2. Noah 2. Noah 2. Atir lamih thansonak - Semtirnak
3. Peter 3. Peter 3. Peter
4. Peter - Khraws 4. Peter - Khraws 4. Peter - Khraws
5. Abraham 5. Peter 5. Peter
6. Abraham 6. Abraham 6. Abraham
7. Peter 7. Jakob 7. Jakob
8. Peter 8. Thlacamnak 8. Khristian Nun
9. Jakob 9. Paul 9. Paul
10. Khristian Hmaisapawl  10. Paul 10. Paul
11. Paul 11. Paul 11. Paul

12. Khrismas Thuanthu

12. Khrismas Thuanthu

12. Khrismas Thuanthu

1. Khrih Nun Lam tluan 1. Tahthimnakpawl 1. Tahthimnakpawl
Hmaisa 2. Thilmakpawl 2. Thilmakpawl
2. Thilmakpawl 3. Bethany 3. Bethany
3. Bethany 4. Khraws 4. Khraws
4. Khraws 5. Khristian Hmaisapawl 5. Khristian Hmaisapawl
2 Vet b gpiss. 6. Joseph 6. Jakob le a Sungkua
6. Joseph
7. Joseph 7. Joseph 7. Joseph . . .
8. Jesu Tawngtupawl 8. Thut.hangtha Ngantupawl 8. Apo .2: 42 — Hmai lamih lamzin
9. Mosi 9. Mosi 9. Mosi
10. Mosi 10. Mosi 10. Mosi
11. Mosi 11. Mosi 11. Dan
12. Khrismas Thuanthu 12. Khrismas Thuanthu 12. Khrismas Thuanthu
1. Daniel 1. Daniel 1. Daniel
2. Thilmakpawl 2. Jesu Tawngtupaw! 2. Jesu ih Tawn mipawl
3. Jesu Tawngtupaw! 3. Thilmakpaw! 3. Bawipaih Huham
4. Khrih Thihnak 4. Khrih Thihnak 4. Khrih Thihnak
5. Ruth le Samuel g glaj;c‘:uel 5. Ruth
SERIES C [t 7. David 6. Samuel
7. David 7. David
8. Joshua
8. Jo"shua 9. Elijah 8. Jo:c,hua
9. Elijah 10. Elisha 9. Elijah
10. Elisha 11. Pathian hman mi mipapawl 10. Elisha
11. Jonah - Thukhamhlun 11. Thukhamhlun Mi hrekkhat

12. Khrismas Thuanthu

12. Khrismas Thuanthu

12. Khrismas Thuanthu

THEIHTER AW

ZOHSAL AW

C1-LEVEL 3
Zirnak 1 — Daniel

Thupi — Thlen dah lo nak ram ah

Bible Thu hlawm: Daniel 1: 1-21

Canghril: Mathai 6: 33

Kan zir thei mi thu hnih:

1. Harsatnak can sung khalah Patian cu ziangkim tlun ih
thuneitu a si.

2. Daniel cu a zum mi parah a ding.

Rawl phun hnih zuk hmuh hai aw, pakhat cu rawl tha le
thingtheirahpawl! le a dang pakhat cu milian ih ei mi puai
rawl. Ziang rawl saw ei an duh deuh ding nauhakpawl sut
hai hnik aw.

Bible Thuanthu sim aw

Relpi awla, simfiang hai aw:

1. Siangpahrang Nebukhadnezzar cun Jerusalem adoih a
la, cule biakinn thil le ri tampi a la ih, Babilon ah a thlunpi.
(1: 1-2)

2. Tilperpawl hotu pa cun siangpahrang riantu dingah kum
thum sung zirnak nei dingin mifim, mituak ruangrai tha le
khawruatthiam a hril hai. (1: 3-4)

3. Daniel cun siangpahrang-ih rawl thaw zet cu a ei duh lo,
ziangahtile milimpawl! hnenih hlan zo mi rawl a si ruangah
asi. (1: 8)

4. Daniel cun hanghnah hangrah ei ih, ni hra sung hniksak
dingah a dil. (1: 11-14)

5. Ni hra sung hniksak an si hnuah Daniel le a rualpipawl
cu siangpahrang rawl thawthaw eitupawl! hnakin an taksa
a mawi in, an harhdam sawn. (1: 15-16)

6. Pathian in Daniel le a rualpipawl cu fimnak le
theihthiamnak hmuahhmuah a pek. Daniel hnenah cun
larnak le mangpawl simfiang thei nak a pe. (1: 17)

7. Daniel le a rualpipawl cu an tuah mi kipah an hlawhtling.
Siangpahrang cun a lalram sungih mitkherthiam
hmuahhmuah le arsi zohthiam hmuahhmuah hnakina let
hra ih thasawn in a hmu. (71: 20)

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.

Hmuh aw: FBI — Daniel le a rualpipawl! cun Pathian in ei lo
ding a ti mi rawl ei ding an el (1)

Tlawng lamih ca zir thawkpekte Khristian hnenah ziang
ruahnak pek na duh? Babilon ram sungih um Daniel le a
rualpipwl dinhmun thawn ziang vek bangawknak an nei?

Hi zirnak in kan zirsuah thei mi:

1. Dinhmun thar ih ret kan si tikah diknak hrangah rinumten
kan ding ngam ve kem?

2. Pathian hnenin hmun dangih in hruaipeng duhtu thlun
hnakin Pathian le a duhnak thlun dingin kan timlamaw
maw?

C1-LEVEL 4
Zirnak 1 — Daniel
Thupi — Pathian rian

Bible Thu hlawm:  Daniel 1: 1-7, 2: 1-49

Canghril: Daniel 2: 28

Kan zir thei mi thu hnih:

1. Harsatnak can sungih kan um lai khalah Pathan cu
ziangkim tlunih theuneitu a si ringring.

2. Daniel le a ralpipawl cun an tul mi a phi pe ding le bawm
dingah Pathian an rinsan.

Nauhakpawl kha nambat 1 in 20 tiang awsuak loin siarter
hai aw, cule a dang nauhak in nambat paziatnak an hril sut
hai aw. Mi dangih ruahnak kan thei thei lo ti simfiang hai aw.
Hi zirnak ah siangpahrang Nebukhadnezzar cun a mang
ziang a si ti an hnenah sim loin, mitkherthiampawl sim hai
dingah a beisei.

Bible Thuanthu sim aw

Relpi awla, simfiang hai aw:

1. Siangpahrang Nebukhadnezzar cun Jerusalem adoih a
la, cule biakinn thil le ri tampi a la ih, Babilon ah a thlunpi.
(1: 1-2)

2. Tilperpawl hotu pa cun siangpahrang riantu dingih kum
thum sung zirnak nei dingah mifim, mituak ruangrai tha
le khawruatthiam a hril hai. (1: 3-4)

3. Siangpahrang cu a mang ruangah a thin a bang tuk. Anih
cun a mang le a mangih sullam a mifimpawl in sim hai
sehla ti a beisei nasa. (2: 1-2)

4. Siangpahrang cun a mifimpawl in ka mang in sim lo ih, a
sullam khal an thei lo asile thah thluh an si ding tiah a ti.
Daniel le a rualpipawlih dinhmun khal a derthawm nasa
asi. (2: 13)

5. Daniel cun thil cang mi a theih tikah a rualpipawl thawn
Pathian hmaiah kunin bawmnak an dil. (2: 18)

6. Mang le a sullam cu Daniel le a rualpipawl hnenah
Pathian in a phuanglang, cule mangih sullam pek a si
ruangah Daniel in Pathian a thangthat. (2: 19-23)

7. Dainiel cun siangpahrang a va tawn tikah, Pathian
lawngin mang le a sullam cu a simfiang thei tiah a ti.
Mang le a sullam cu siangpahrang a sim. (2: 27-45)
Daniel le a rualpipawl cu siangpahrang in an dinhmun a
khaisang ih, thuneitu ah a tuah. (2: 48-49)

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.

Hmuh aw: FBI — Daniel le a rualpipawl! cun Pathian in ei lo
ding a ti mi rawl ei ding an el (I) & Daniel cun siangpahrang-
ih mang le a sullam a simfiang (1)

Mang an theihsuahnak in Daniel le a rualpipawl! cun ziangtin
buainak an sawnkirsal? Dinhmun harsa kan tawn tikah
ziangtin kan sangkir ding?

Filipi 4: 6-7 Siar aw.

Hi zirnak in kan zirsuah thei mi:

A can ahcun thil si theilo mi dinhmun vek ka tawn can a um.
Pathian cun Daniel le a rualpipawl a bawm thei. Kan hrangah
teh Pathian in a tuah thei ve maw? Siar Luke 1: 37.

THEIHTER AW

ZOHSAL AW

C1-LEVEL 3
Zirnak 2 — Daniel

Thupi — Rawh titnak meilipi

Bible Thu hlawm:  Daniel 2: 48-49; 3: 1-30

Canghril: Daniel 3: 17

Kan zir thei mi thu hnih:

1. Khristian kan si ahcun ziang vek dinhmun a thlen khalah
aman pe huam in Bawipa Jesu Khrih hrang ding dingah
kan timlamaw ding a si.

2. Kan nunnak ah Bawipa Jesu Khrih a pakhatnak ih kan
ret asile tui dam sung can ah amah in in kilkhawi ding ih,
amah ih kan rinumnak ruangah hmai lamah lawmman in
pe ding a si.

Babilon ram mipawl cun milem pathianpawl an bia ti
nauhakpawl mangtersal aw. Himi zirnak sungih milim cu sui
thawn tuah mi a si. A san lam pi 90 a si, a kauh lam pi 9 a si.
Awnmawi tum awn mipi in an theih leveten a hmaiah kumin
an be ding a si tiah. Sikhalsehla Hebru mino pathum,
Shadrak, Meshak le Abednego cun milim hmaiah kun ih biak
an duh lo, ziangahtile Pathian nung dik rian le bia an si
ruangah a si.

Bible Thuanthu sim aw

Relpi awla, simfiang hai aw:

1. Shadrak, Meshak le Abednego cu tuah cawp milim
hmaiah an kun duh lo. (3: 12)

2. Nebukhadnezzar cu a thin a heng tuk ih, rawh titnak
meilipi sungih hlawn dingin a hro hai. (3: 15)

3. Shadrak, Meshak le Abednego cun Nebukhadnezzar
hnenah rawh titnak meilipi sungih in hlawn a si khalle
Pathian in in runsuak thei tiah an ti. (3: 17)

4. Cuisin Nebukhadnezzar cun rawh titnak meilipi cu a sat
kel hnakih let sarih sater dingin, cule tlangval pathum cu
hlawn dingah thu a pe hai. Rawh titnak meilipi cu a sat
tuk ruangah a hlawntupawl hman a a kangthat hai.
Asinan siangpaharang in a vun zoh tikah mi pali kan
hlawn a si lo maw, an lakih pakhat tla cu Pathian Fapa a
bang tiah mangbang zetin a ti. (3: 19-25)

5. Jew-pawl cu zohman tuahmawh an si lo! Curuangah
siangpahrang cun a thinlung takin Jew-pawl Pathian
dokalh zawngin zohman tawng sual lo dingin a sim hai.
A thupek an thlun duh lo nan, tlangval pathum cu an
dinhmun a khaisang!

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Mi pathum Pathian hmaiah an ding (1)

Canghril in thuanthu sungih thil cang mi ziang vekin a
pehthlai ti ttawngtapawl thawn reltlang uh.

John 10: 28 zoh aw, cule a dungthluntu hnenah Bawipa
Jesu in thutiam ropi a pek mi reltlang uh.

Hi zirnak in kan zirsuah thei mi:

1. Khristian kan si ahcun himi thu sungin kan zirsuah thei
mi cu buainak kan tawn can ah Bawipa Jesu in in run thei
ih, harsat can ah in umpi a si.

2. Pathian hnenih Tlangval pathum rinuuknak cu
siangpahrangih thinlung a neh tuk vekin, a rinum mi
Khristianpawlih nundan in Khristian si lo mipawl thinlung
neh ve ding a si.

3. Ziang vek dinhmun an tawn khalah Shadrak Meshak le
Abednego cu Pathian hnenih rinum dingin an timlamaw
a si.

C1-LEVEL 4
Zirnak 2 — Daniel
Thupi — Pathian hmaih din

Bible Thu hlawm: Daniel 3: 1-30

Canghril: Daniel 3: 17

Kan zir thei mi thu hnih:

1. Diknak thu ih din ngeh hi a thupi tuk mi a si.

2. Shadrak, Meshak le Abednego in anmah runsuak dingah
Pathian an rinsan vekin, rinumten Pathian kan ring ding
a si.

Babilon ram mipawl cun milem pathianpawl an bia ti
nauhakpawl mangtersal aw. Himi zirnak sungih milim cu sui
thawn tuah mi a si. A san lam pi 90 a si, a kauh lam pi 9 a si.
Awnmawi tum awn mipi in an theih leveten a hmaiah kumin
an be ding a si tiah. Sikhalsehla Hebru mino pathum,
Shadrak, Meshak le Abednego cun milim hmaiah kunih biak
an duh lo, ziangahtile Pathian nung dik rian le bia an si
ruangah a si.

Bible Thuanthu sim aw

Relpi awla, simfiang hai aw:

1. Shadrak, Meshak le Abednego cu tuah cawp milim
hmaiah an kun duh lo. (3: 12)

2. Nebukhadnezzar cu a thin a heng tuk ih, rawh titnak
meilipi sungih hlawn dingin a hro hai. (3: 15)

3. Shadrak, Meshak le Abednego cun Nebukhadnezzar
hnenah rawh titnak meilipi sungih in hlawn a si khalle
Pathian in in runsuak thei tiah an ti. (3: 17)

4. Cuisin Nebukhadnezzar cun rawh titnak meilipi cu a sat
kel hnakih let sarih sater dingin, cule tlangval pathum cu
hlawn dingah thu a pe hai. Rawh titnak meilipi cu a sat
tuk ruangah a hlawntupawl hman a a kangthat hai.
Asinan siangpaharang in a vun zoh tikah mi pali kan
hlawn a si lo maw, an lakih pakhat tla cu Pathian Fapa a
bang tiah mangbang zetin a ti. (3: 19-25)

5. Jew-pawl cu zohman tuahmawh an si lo! Curuangah
siangpahrang cun a thinlung takin Jew-pawl Pathian
dokalh zawngin zohman tawng sual lo dingin a sim hai.
A thupek an thlun duh lo nan, tlangval pathum cu an
dinhmun a khaisang!

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Mi pathum Pathian hmaiah an ding (1)

1. Suahlannak 20: 1-6 — Milempawl| biak lo ding thuhla
reltlangin, siar uh. Shadrak, Meshak le Abednego cun a
thu an thlun. Bible ih in zirh mi Pathian lungawiter a
thupitnak thu nan theih mi reltlang uh.

2. Apostol 5: 27-32 — Hi mi pathum vekin, Peter le
Apostolpawl khal puithiam Ilu bik le thuneitu hnenah
minung thu tlun loin Pathian thu lawng kan thlun ding a
si an ti mi siarin, reltlang uh. (cadng 29)

Hi zirnak in kan zirsuah thei mi:

1. Daniel le a rualpipawl zumnak hi a rop ituk. “Zumnak nei
lo bang sehla” an ti mi mi ruat aw. ‘Kan Pathian in in
rundam thei, asinan in rundam lo a si khalle milim hmaiah
kan kun cuang lo ding. Hi vek zumnak lo pe dingin
Pathian dil aw. (Hebru 11: 1)

2. Shadrak, Meshak le Abednego cu rualpi tha an si, cule
hniksak harsatnak sungah hmunkhat teah an ding.
Bawipa Jesu a duhdawttupawl khal hmunkhat teah kan
diigtlang ve a si.

THEIHTER AW

ZOHSAL AW

C1-LEVEL 3
Zirnak 3 — Daniel

Thupi — Mangbangza Kut

Bible Thu hlawm: Daniel 5: 1-31

Canghril: Daniel 5: 23

Kan zir thei mi thu hnih:

1. Saingpahrang Belshazzar a pa Nebukhadnezzar vekin a
nundan ah Pathian ziangah siar lo.

2. Kan nu le papawl in zirh mi le Bible sung thu kan zir
mipawl hngilhsal hi a awlte mi a si.

Tlawng asilole ram sungih dan le din kan neih mi hrekkhat
pawl ruat hnik uh. Tawngfang pali hnakih tam lo in thinnater
thei tawngkam ngan aw. Ziang tlukin tuar a har ti reltiang uh,
thimnak... Tlawng ah cun tlansuahnak a um lo kha!

Bible Thuanthu sim aw

Relpi awla, simfiang hai aw:

1. Siangpahrang Belshazzar cun a ram sung bawi upa 1000
hrang puai ropi a tuah. A pa in a rak theihsuah zo mi
Pathian duhnak a thlun thu a hngilh thluh. Pathian-ih
Temple Jerusalem sungih sui le ngun hmang dingin thu
a pe hai. (5: 1-2)

2. Milai kungzung hmakhatteah a rung lang, cule phar parah
ca a ngan. Siangpahrang cu a khur. Zohman in kut ngan
miih tican sim thei tu an um lo. (3: 5-9)

3. Phar parih ngan mi tican sim thei tu mi pakhat lawng a
um, amah cu Daniel a si. (5: 10-16)

4. Daniel cun Siangpahrang hnenah a pai san ih thil cang
mi zaten na thei duh lo tiah Pathian in a sim mi cu a
simfiang. A nunnak le a tuah mi kilhimtu Pathian hnenah
upatnak a pe lo! Siangpahrang a kilhim vekin, Pathian in
kan nunnak le kan nundan zaten a kilhim thluh a si.
(5: 17-28)

5. Pathian cun Belshazzar cu a hrem, cule a cui zan roriah
a thicih, cule a ram cu then a si. Mede lal, Darias ram
uktu a si. (5: 30-31)

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Daniel: Phar parih cangan (1)

Tuisun ah Pathian in kan hnenah ziangtin thu a sim ti mi
simfiang hai aw.

Hi zirnak in kan zirsuah thei mi:

1. Tuisun ah Pathian in kan hnenah ziang a sim?

2. Belshazzar vekin Pathian lole a lamzin kan dungtunsan
ve maw?

3. Kan sualpawl ngaidam dingah Pathian hnenah
suakphuannak kan tuah a tul maw? Siar aw Rom 6: 23.

C1-LEVEL 4
Zirnak 3 — Daniel
Thupi — Pathian ruangih tawngsuak

Bible Thu hlawm: Daniel 5: 1-31

Canghril: Daniel 5: 23

Kan zir thei mi thu hnih:

1. Siangpahrang Belshazzar a pa Nebukhadnezzar vekin a
nundan ah Pathian ziangah a siar lo.

2. Pathian cu ziangkim tlunih thuneitu a si, amah rinsanin a
thu kan thlun ding a si.

Nan ram sungih dan le din hrekkhat vun ruat hnik hman,
cule ziang vek dan hngilhsan a si ih, ziangruangah dan
pahbaltu hremnak an pe.

Bible Thuanthu sim aw

Relpi awla, simfiang hai aw:

1. Siangpahrang Belshazzar cun a ram sung bawi upa 1000
hrang puai ropi a tuah. A pa in a rak theihsuah zo mi
Pathian duhnak a thlun thu a hngilh thluh. Pathian-ih
Temple Jerusalem sungih sui le ngun hmang dingin thu
a pe hai (5: 1-2)

2. Belshazzar le a rualpipawl cun Pathian le temple sungih
ret mi thilri upatnak an pe lo. Milim biak ding aiin.

3. Milai kungzung hmakhatteah a rung lang, cule phar parah
ca a ngan. Siangpahrang cu a khur. Zohman in kut ngan
mi ih tican sim thei tu an um lo. (3: 5-9)

4. Phar parih ngan mi tican sim the itu mi pakhat lawng a
um, amah cu Daniel a si. (5: 10-16)

5. Daniel cun Siangpahrang hnenah a pa san ih thil cang
mi zaten na thei duh lo tiah Pathian in a sim mi cu a
simfiang. Pathian cu a lungput, a duhhrilnak le a tuah mi
ah a lungawi lo.

6. A nunnak le a tuah mi kilhimtu Pathian hnenah upatnak
a pe lo! Siangpahrang a kilhim vekin, Pathian in kan
nunnak le kan nundan zaten a kilhim thluh a si. (5: 17-
28)

7. Pathian cun Belshazzar cu a hrem, cule a cui zan rori ah
a thicih, cule a ram cu then a si. Mede lal, Darias ram
uktu a si. (5: 30-31)

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Daniel: Phar parih cangan (1)

Mibur malte then in reltlang uh, cule an zaten sim thluh sal

aw:

1. Ziang in Pathian hngilh ko mipi a tuah?

2. Pathian ziang kan siar lo asile ziang hremnak kan tawng
thei?

Hi zirnak in kan zirsuah thei mi:
Kan nunnak ah Pathian a pakhtnak i ret a duh. Pathian
lungawiter dingah ziang tuah thei mi kan nei?

THEIHTER AW

ZOHSAL AW

C1-LEVEL 3
Zirnak 4 — Daniel

Thupi — Kiosa pik sungah

Bible Thu hlawm: Daniel 6: 1-28

Canghril: Daniel 6: 23

Kan zir thei mi thu hnih:

1. Hremnak a tuarnak lam tluan khalah Daniel cu Pathian
ah a rinum.

2. Ziang vek harsatnak tawng hman sehla Pathian in in
umpi ringring a si ti Khristian cun a thei.

Bible lole thuanthu sungah mi pakhat a zumnak ruangih a
tuarnak le a rahsuah mi zohthim ding ruat hnik uh.

Bible Thuanthu sim aw

Relpi awla, simfiang hai aw:

1. Siangpahrang Darias cu Babilon cuzah tlunih lal a si.
Daniel cu ram uktu langsar zet pakhat a si. Siangpahrang
cun Daniel cu a duh zet ih, a upat fawn, ziangahtile a tuah
mi kipah a hlawhtling. (6: 1-3)

2. Midang bawipawl cun an iksik tuk ruangah Daniel tibuai
thei dan ding an tawlrel. Mi kip in ni 30 sung a hmaiah
kunin, an be ding a si tiah Siangpahrang Darias cu an
sawmneh. (6: 4-9)

3. Daniel cu ni tinten amai pindan sungah fehin ni khat ah
vei thum Pathian hnenah thla a cam. (6: 10)

4. Cui thu cu Siangpahrang hnenah cun an sim. A
thuneihnak in runsuah a tum nan, a ti thei lo.
Siangpahrang cun runsuahnak a theih lo ruangah Daniel
cu kiosa puk sungih hlawn ding a si. (6: 11-16)

5. Daniel cun Pathian a rinsan, cule a himnak hrang Pathian
hmaiah thlacam in can a hmang. Pathian cu
ziangkimtithei a si ih, kiosa plk sung khalin a kilhim thei
a si ti Daniel cun a zum.

6. Siangpahrang cun Daniel thuhla ruangah zan khal itthat
thei loin a um, anih cun Daniel cu a thaizing ah nung ih
hmuhsal ding a duh zet. Pathian cun kiosapawl k& a
cipter thluh! (6: 22-23)

7. Daniel héktupawl cu kiosa pUk sungah an hlawn ih,
hmakhatteah an rak ei thluh. (6: 24)

8. Siangpahrang Darias cun Daniel-ih Pathian cu sunlawih
le upat si seh tiah thu a pe. (6: 25- 26) Himi sullam
tluangtlamten simfiang aw.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Kiosa piuk sungah Daniel (I)

Mi bur malte the in reltlang uh, cule an zaten sim hai sal thluh
aw:

Pathian hrangih nun ruangah Khristian hi Pathian hmaiah
ziang vek lamzin in sawise in a um thei?

Ziangti tifel ding a si ti Daniel thuanthu in ziangtin in bawm
thei?

Hi zirnak in kan zirsuah thei mi:
Pathian hrangih tuar hi ziangruangah tih ding kan si lo?
Siar Joshua 1: 9.

C1-LEVEL 4
Zirnak 4 — Daniel
Thupi — Pathian hrangih tuar

Bible Thu hlawm: Daniel 6: 1-28

Canghril: Daniel 6: 23

Kan zir thei mi thu hnih:

1. Hremnak a tuarnak lam tluan khalah Daniel cu Pathian
ah a rinum.

2. Ziang vek harsatnak tawng hman sehla Pathian in in
umpi ringring a si ti Khristian cun a thei.

Jesu a tluntu minopawl in ziang vek hmuhsuamnak an tawng
thei?

Bible Thuanthu sim aw

Relpi awla, simfiang hai aw:

1. Siangpahrang Darias cu Babilon cuzah tlunih lal a si.
Daniel cu ram uktu langsar zet pakhat a si. Siangpahrang
cun Daniel cu a duh zet ih, a upat fawn, ziangruangahtile
a tuah mi kip ah a hlawhtling. (6: 1-3)

2. Midang bawipawl cun an iksik tuk ruangah Daniel tibuai
thei dan ding an tawlrel. Mi kip in ni 30 sung a hmaiah
kunin, an be ding a si tiah Siangpahrang Darias cu an
sawmneh. (6: 4-9)

3. Daniel cu ni tinten amai pindan sungah fehin ni khat ah
vei thum Pathian hnenah thla a cam. (6: 10)

4. Cui thu cu Siangpahrang hnenah cun a sim. A thuneihnak
in runsuah a tum nan, a ti thei lo. Siangpahrang cun
runsuahnak a theih lo ruangah Daniel cu kiosa plk
sungih hlawn ding a si. (6: 11-16)

5. Daniel cun Pathian a rinsan, cule a himnak hrang Pathian
hmaiah thlacam in can a hmang. Pathian cu
ziangkimtithei a si ih, kiosa puk sung khalin a kilhim thei
a si ti Daniel cun a zum.

6. Siangpahrang cun Daniel thuhla ruangah zan khal itthet
thei loin a um, anih cun Daniel cu a thaizing ah nung ih
hmuhsal ding a duh zet. Pathian cun kiosapawl k& a
cipter thluh! (6: 22-23)

7. Daniel héktupawl cu kiosa pUk sungah an hlawn ih,
hmakhatteah an rak ei thluh. (6: 24)

8. Siangpahrang Darias cun Daniel-ih Pathian cu sunlawih
le upat si seh tiah thu a pe. (6: 25- 26) Himi sullam
tluangtlamten simfiang aw.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Kiosa pUkk sungah Daniel (1)

Mi bur malte thenin reltlang uh, cule an zaten sim hai sal
thluh aw:

Zohman in harsatnak tawn kan duh lo. Daniel-ih harsatnak
a tawn mi in amah ah ziang vek hngawng mi a nei?
Harsatnak kan tawn tikah ziang veklungput kan nei ding?

Hi zirnak in kan zirsuah thei mi:

1. Daniel cun nikhat ah vei thum thlacam ding ni tin thlun
ding mi a tuah. Kan Khristian nun ih bawmtu ding bik
ziang thu zirsuah mi kan nei?

2. Daniel cu a pindan sungah fehin thla a cam theu vekin
rei lo te a bur in thlacamtlangnak hmang uh.

THEIHTER AW

ZOHSAL AW

C2-LEVEL 3
Zirnak 1 — Jesu IH tawn mi mipi
Thupi — Jesu in Jeriko khua mi pakhat a tawng

Bible Thu hlawm:  Luke 19: 1-10

Canghril: Luke 19: 10

Kan zir thei mi thu hnih:

1. Jesu in Zakia ti mi pa a tawng — mi lungawi lo, mitlaitluang
lo siah khawngtu a si.

2. Jesu a tawn tikah Zakia-ih nun a thlengdanglam.

Leknak ah mi pakhat in hrawkhrawl zetih a cangvaihzia
tarlang aw. Leknak dan le dan pahbaltu hnenah ziang tin na
ti? Tuihsun ih kan zir ding mi cu a dik lo lo ruangih
milangsarasinan in a parah duhdawtnak a langter in, amah
tawn a duh.

Bible Thuanthu sim aw

Relpi awla, simfiang hai aw:

1. Zakia cu milian a si, asinan mi in an theilar lem lo,
ziangahtile Rom cu zah hrang siahkhawngtu a si ruangah
a si. (19: 1-2) Midik lo a si, ziangahtile a lak ding hnakih
tam paisa a lak theu ruangah a si.

2. Zakia cun Jesu tawn a duh, cule thing parah a kai,
zianghtile pa niamte a si! (19: 3-4)

3. Jesu cun Zakia cu rung tum aw tiah a ti, cule a hnenah a
inn ih thlen a duh thu a sim. (19: 5-6)

4. Zakia cun Jesu cu a inn ah a cohlang, cule mipi cu an
lungawi lo.

5. Zakia cu thil sual a rak tuah mi ruangah a siraw, cule Jesu
hnenah a paisa cu mifarahpawl hnenah le a rak bak
mipawl hnenah pesal dingin a ti. (19: 8)

6. Jesu cun rundamnak cu Zakia-ih innsang ah a thleng zo
tiah a ti. (19: 9)

7. Jesu cun Zakia vek mihlo hawl ding le run dingah ka ra a
si tiah a ti. Himi si thuthangtha ti mi cu! (19: 10) Tuisun
hrang a tican minopaw! hnenah simfiang aw.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Jesu in Zakia a tawng (P)

Zakia in ziang vekin a nun a thlengdanglam ti le Jesu a
tawng ti mi radio lole TV thawn thusuhawknak na tuah tin
vun suangtuah hman. Cule thusuhnak le a sannakpawl
timlam aw. Mi pkhat cu thusuhnak tuahtu a si ding ih, mi
dang cu Zakia a si ding. Cui thusuhnak na tuah mi thawn hi
thuanthu hi pehparter aw Luke 19: 1-10.

Hi zirnak in kan zirsuah thei mi:

1. An nun thlengdanglam dingah minungpaw! hi an famkim
le mi theih lar mi an si a tul maw? Tul lo! Zakia cu mi theih
lar mi a si lo, misual a si, asinan Jesu in a nun a
thlengdanglam.

2. Jesu cu mihlo hawl ding le run dingah a ra si khawh,
ziangtin mipawl in cupawl! kan pehthlaih ve ding 1) mi
theih lar lo mi vekin maw? 2) misual vekin?

C2-LEVEL 4

Zirnak 1 — Jesu ih sim mipawl
Thupi — Sual thu

Bible Thu hlawm:  Luke 19: 1-10

Canghril: Luke 19: 10

Kan zir thei mi thu hnih:

1. Jesu tawn hi Zakia nun ih thleng dah lo mi thil thupi tuk
mi a si.

2. Cui ni thawkin Zakia cu a hlan vek a si nawn lo. Anun a
thlengaw verver.

Zakia cu mi theih lar mi a si lo. Nan pindan sung lole tlawng
ah milar lem lo mi an um maw? Miphun dangdang hnenah
Jesu vekin duhdawtnak ziangtin na langter ve ding?

Bible Thuanthu sim aw

Relpi awla, simfiang hai aw:

1. Zakia cu milian a si, asinan mi in an thei tuk lem lo,
ziangahtile Rom cuzah hrang siah khawngtu a si ruangah
a si. (19: 1-2) Mipi cun siah khawngtupaw! hi an rinsan
lo, annih cun Zakia cu ram phatsantu ah an ruat sawn.
Midik lo a si, ziangahtile a lak ding hnakih tam paisa a lak
theu ruangah a si.

2. Zakia cun Jesu tawn a duh, cule thing parah a kai,
zianghtile pa niamte a si! (19: 3-4)

3. Jesu cun Zakia cu zo a si, khuiah a um ti a thei. A thuhla
ziangkim a thei thluh. Jesu cun Zakia cu rung tum aw tiah
a ti, cule a hnenah a inn ih thlen a duh thu a sim. (19: 5-6)

4. Zakia cun Jesu cu a inn ah a cohlang, cule mipi cu an
lungawi lo.

5. Zakia cu a nuncan ziaza tha lo mi ruangah a siraw, cule
dik tei nun a duhtu khal a si. Jesu hnenah a paisa cu
mifarahpawl hnenah le a rak bak mipawl hnenah pesal
dingin a ti. (19: 8)

6. Jesu cun rundamnak cu Zakia-ih innsang ah a thleng zo
tiah a ti. (19: 9)

7. Jesu cun zakia vek mihlo hawl ding le run dingah ka ra a
si tiah a ti. Himi si thuthangtha ti mi cu! (19: 10)

8. Kan sirawk tikah, kan sualpawl ruangah thinlung takih
pawi tinak kan nei ding a si, cule sualpawl! tlansanin
Pathian duhzawng tuah n kan nung thlang ding a si, cutin
kan thil ti dik lo pawl kan tlansan thluh ding a si. A hnenah
zangfah kan dil asile, Bawipa Jesu in in rundam ding ih,
Pathian duhzawng ih nung dingah in bawm ding a si.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Jesu in Zakia a tawng (P)

Bulpak lole pahnih khalin, Zakia na si tiah ruataw hnik. Jesu
na tawn hlanih lo dawntu le na tawn hnuih a thlengaw mi
ngan aw.

Hi zirnak in kan zirsuah thei mi:

» Jesu dungthlunnak in kan nunnak ah ziang danglamnak
in in thlun 1) innsang ah? 2) tlawng ah? 3) kawhhran ah?

» Jesu Khrih dung kan thlunnak ah Khristianpawl in Pathian
ngaihsak lo le mi theih tuk lo mi ziangtin kan pehtlaih
ding?

THEIHTER AW

ZOHSAL AW

C2-LEVEL 3

Zirnak 2 — Jesui tawn mi mipi
Thupi — Jesu in tikhur kiangah nunaunu a tawng

Bible Thu hlawm:  John 4: 5-30

Canghril: John 4: 29

Kan zir thei mi thu hnih:

1. Mi ziang siar lo mi nunau tikhur kiangah Jesu in a
tawngngah.

2. Jesu cun zo vek khal a duhdawt, a thei ih, a bawm thei
hai.

Nilinglak ih lamhla nawn ih feh lole tlan ti mi reltlang uh. Na
ti a hal pei maw? In ding tidai mi pakhat in lo pe bang sehla,
ziangtin na khansa ding? Na tihal laifang ah tidai dai zet an
lo pek mi a daih thawt dan rellangnak tawngkam ruattlang
uh.

Bible Thuanthu sim aw

Relpi awla, simfiang hai aw:

1. Samaria paltlangin Jesu khual a tlawn tikah tikhur
kiangah a to, cule nunau nu thawn an tawngaw. (4: 4-7)

2. Jew-pawl cun Samaria-mipawl an ngaih lo, biak khal an
duh lo. Bawipa Jesu cu cu vek a si lo, a danglam cuang.
Zo vek mi khal a duhdawt thluh. Jesu in tidai in ding a dil
cu nunaunu a mangbang tuk. A tlangpithuin Jew-pawl cun
hi nu hi an be tuk lem lo. (4: 7-9)

3. Jesu in kei ih ka lo pek ding mi cu tinung a si a ti tikah
nunaunu cu a buai tuk. (4: 10-14)

4. Jesu cun Samaria nunau-ih dinhmun zaten a thei thluh.
Anih cun profet a si ko ding tiah a ruat. (4: 19)

5. Jesu cun an hngah rero mi Messiah ka si tiah nunaunu
cu asim.

6. Nunaunu cun a zum ih, khaw sungih a rualpi le
khawpipawl va simcih dingah a feh. Tikhur kiangah cun
a tibel cu a tan ta ih a feh. Jesu lawng in a pek thei mi
nunnak tidai, kumkhaw nunnak cu a hmuhsuak ta riai.

7. Taksa dan in tidai kan tul ti reltlang uh, asinan Jesu cun
thlarau lam kan tul mi, nunnak ti a relnak a si.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Jesu cu samaria nunaunu thawn an be aw

U]

1. Jesu-ih tidan cawngin, mi dang ziang vekin ka pehtlai?
Zohthim ding pe aw.

2. Jesu in Messiah ka si tiah a sim tikah nunaunu in ziang a
tuah? Ziangruangah? A tuah mi in ziang rahsuah mi a
nei?

Hi zirnak in kan zirsuah thei mi:

1. Jesu in a pek mi nunnak tidai na congah zo maw? Jesu
na zum zo maw?

2. Jesui thu mi dang na sim zo maw?

C2-LEVEL 4
Zirnak 2 — Jesui sim mipawl
Thupi — Khawhmuhnak thu

Bible Thu hlawm:  John 9: 1-41

Canghril: John 9: 5

Kan zir thei mi thu hnih:

1. Jesu cun mitcaw pa a tawng ih, a damter.

2. Bawipa Jesu a thlun lo tupawl cu mitcaw an si. Bawipa
Jesu lawn in khawhmuhnak dik in pe thei a si.

Mi bur thawn reltlang ding thusuhnakpawl: Mitcaw theih mi
an nei mawi? Nunnak ti mi hi an hrangah ziang a si pei?
Khawvel thil hmu thei cih bang sehla an nunnak ziangtin a
thlengdanglam pei? Khawhmu thei pawl in ziangtin mitcaw
an bawm thei?

Bible Thuanthu sim aw

Relpi awla, simfiang hai aw:

1. A suah ihsi mitcaw pakhat Jesu thawn an tawngaw. A
mitcawtnak hi Pathian hremnak ruangah a si maw tiah a
dungthluntupawl in Jesu cu an sut. Pathian hnatuan a
nunnak ih an hmuhnak dingah Jesu in mi pakhat a
damter ding a si tiah a ti. (9: 1-3)

2. Jesu cun a mit parah leibek a man ih, Siloam tili ah va
khawlh dingin a fial. Mipa cun Jesu-ih thu a lung ih,
mangbangzain khua a hmu thei. (9: 6-7)

3. Farasipawl cun thilmak thuhla an reltlang ih, Jesu cu
Pathian hnen ihsin a si thei lo tiah an ti, ziangahtile
Sabbath Ni ah a damter tiah an ti. Bawipa Jesu cu
Pathian Fapa a si ti an zum lo. (9: 13-17)

4. A suah ihsi mitcaw cun Jesu in a damter a si ti a hun
theifiang. Bawipa Jesu cu Pathian Fapa a si ti a zum, cule
amah cu a bia. (9: 35-38)

5. Mitcaw pa cun taksa dan in Bawipa Jesu a hmu thei,
asinan Jesu co zo a si ti a theifiang ih, a zum fawn. Taksa
dan le thlarau lam a pahnih in a hmu veve thei.
Farasipawl cun taksa dan in an hmu thei, asinan Jesu cu
Pathian Fapa a si ti zum ding cu an él. Annih cu thlarau
lamah mitcaw an si.

6. Bawipa Jesu cu Leitlun Tleunak a si. Thlarau lam
mitcawtnak ihsin kan luat thei nak dingah a ra.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Jesu cun mitcaw pakhat a damter (P)

A kawpawin thureltlangnak: Bible cang siar awla, thilmak a
tuah hnuih a hngawng mi reltlang uh:

a) Venghnenpawl

b) Anule pa

c) Farasipawl

d) Adam mipa

Hi zirnak in kan zirsuah thei mi:
John 8: 12 zoh aw, cule kan nunnak ah ‘Nunnak Tleu’ ti mi
ziangtin kan thei thei ding ti ruat uh.

THEIHTER AW

ZOHSAL AW

C2-LEVEL 3

Zirnak 3 — Jesu ih tawn mi mipi
Thupi — Jesu in zan ah mi pakhat a tawng

Bible Thu hlawm:  John 3: 1-16

Canghril: John 3: 16

Kan zir thei mi thu hnih:

1. Jesu in biaknak lam hruaitu Farasi Nikodemas a tawng,
anih cu bawm tul mi a si.

2. Pathian thilpek nun thar, kumkhaw nunnak congah
dingah hrinsal na tul tiah Jesu in a ti. Himi cu Jesu kan
zum ruangih kan co mi a si.

Naute thar suak pekte thuhla a bur in ruatkhawm uh. Cui can
cu ziangruangah phurum le hngahhlapum a sinak san? Nun
thar a thupitnak le suah ni le theih lar a sinak ruat hnik hman.

Bible Thuanthu sim aw

Relpi awla, simfiang hai aw:

1. Nikodemas cu Jew-pawl biaknak hruaitu pakhat a si,
Jesu tawng dingin zan ah a ra. Ziangruangah ti kan thei
lo. A hrangah zanthim ih rat a remcang deuh bik khal a si
thei.

2. Jesu cu Pathian hnen ihsi ra mi a si, ziangahtile thilmak
a tuah mi hi Pathian-ih bawmnak lo cun Jesu in a tuah
thei lo ding tiah a ti. (John 3: 1-2)

3. Jesu cun hrinsal a si lo ahcun zohman in Pathian Uknak
a hmu thei lo ding tiah a ti. Kum upa zo ziangtin naute
vekin a suaksal thei ding ti mi Nikodemas cun a theithiam
lo. (3: 4)

4. Pathian Uknak sung lut ding cun hrinsal an si tengteng a
tul ih, Pathian thilpek kumkhaw nunnak an co ding a si
tiah Jesu in a ti. (3: 5-8)

5. Mosi in ramthing ah dar rul thing parih a khai vekin kei
khal khraws parah khai ka si ve ding a si tiah Jesu in
Nikodemas cu a simfiang. Rul cuknak hriamhma a
tuartupawl in dar rul khai mi an zoh asile thi loin an nung
ding a si. (Mipum siarnak 21: 4-9) (John 3: 14)

6. Pathian in leitlun mi a duhdawt tuk ruangah a Fapa
neihstin Jesu a pe tiah Nikodemas cu a simfiang. Khraws
parih a thihnak ah Jesu cu khai a si. A hnenih a kirtu le a
zumtu zokhal thi loin kumkhaw nunnak an nei ding a si.
(John 3: 16 - Canghril)

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Nikodemas (I)

Thusuhnak:

1. Pathian Uknak an hmuh thei nak dingah ziang a thleng
hmaisa ding tiah Jesu in a ti?

2. Nikodemas cu naute vek a sisal ding a si tiah Jesu in a ti
maw?

3. Pathian ih pek mi nun thar congah dingah thla kan cam
tengteng ding a si maw?

4. Rul cuk hriamhma ngahtupawl in dar rul khai mi an zoh
tikah ziang a cang? An zoh duh lo tikah ziang a cang?

5. Pathian-ih nunnak congah dingah ziang kan tuah
tengteng tul?

6. Jesu kan zum asile ziang a cang ding?

Hi zirnak in kan zirsuah thei mi:
Pathian ih pek mi nun thar congah dingah Bawipa Jesu tnak
aawn nan pehtlaihawkna dik zo maw?

C2-LEVEL 4
Zirnak 3 — Jesu ih sim mipawl
Thupi — Tuu khaltupawl Thuhla

Bible Thu hlawm:  John 10: 1-33

Canghril: John 10: 9

Kan zir thei mi thu hnih:

1. Jesu cun kannih cu tuu rual vek kan si, cule anih cu Tuu
khaltu a si tiah in zirh a si.

2. Amah kan rinsan asile kannih cu a tuu rual kan si, cule
Tuu khaltu cun in thlahthlam siang dah lo ding.

Tuu khaltupawl ih hnatuan tarlang hai aw (thimnak.. tuu an
kilhim, tuu an hruai, tuu an hloh asile an hawl, tuupawl in
ding le ei ding an pe).

Bible Thuanthu sim aw

Relpi awla, simfiang hai aw:

1. Jesu in Farasipawl hnenah Tuu khaltu a si, tuu hrang
luhnak Sangka a si thu a sim hai. Tuu khaltu in tuu
sangka in tuu a kilkhawi vekin, kannih khal in kilhim a si.
(10: 7-11) Jesu in minungpawl hrangah ziang vek a si i
langter dingah hi vek thu a sim hai nak a si.

2. Jesu cun minungpawl| nunnak pe dingah ka ra a si tiah
hruaitu dang pawl kalh zawngin an hnenah a sim hai.
(10: 10)

3. Jesu cun tuupawl hrangih nunpetu Tuu khaltha a si thu a
rellang. (10: 11 & 14)

4. Mi hrekkhat cun Jesu cu a zo a si hi eltu khal an um. Mi
hrek in Pathian Fapa a si ti zum ding an el. (10: 21 & 24-
25)

5. Jesu cun Jew-pawl hnenah thil ropi a tuah mi cun Pathian
hnen ihsin a ra mi Messiah a si ti a langter. Himi thu an
theih tikah Jew mi hrekkhat cun zum duh loin an él. Jesu
cu lungto thawi dénthah an tum sawn riangri. (10: 371-33)

6. Sikhalsehla, mi hrek cun Jesu cu an zum. Cupawl cu
amai tuu rual an si.

7. Pathian hnen ihsin a vakvai mi kan rak si. Kan fehnak
ding lamzin dik ih in hruaitu ding le kumkhaw nunnak in
pe dingah Bawipa Jesu kan tul a si. (10: 28)

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — zuk remcang a sum lo FBI

Mi bur in reltlang uh: Jesu in hi ti a relawk tikah ziang a sim
duh ti le:

1. Tuu hrang Sangka ka si? (10: 9)

2. Tuu khal tha ka si? (10: 11 & 14)

Hi zirnak in kan zirsuah thei mi:
Tuu khaltuih hna ngansuah mi kha zoh hman. Jesu cu Tuu
khaltu a si ti theihnak in ziang danglamnak a thlen?

THEIHTER AW

ZOHSAL AW

C2-LEVEL 3

Zirnak 4 — Jesu ih tawn mi mipi
Thupi — Jesu in mitcaw pa a tawng

Bible Thu hlawm:  John 9: 1-38

Canghril: John 9: 25

Kan zir thei mi thu hnih:

1. Jesu cun mitcaw pa a tawng ih, a damter.

2 . Bawipa Jesu a thlun lo tupawl cu mitcaw an si. Bawipa
Jesu lawng in khawhmuhnak dik in pe thei a si.

Mitcaw tawnnak thuhla reltlang uh. Mitcawpawl ih an tawn
mi harsatnak ziangpawl an si? Kawpawin thuhla ngansuak
uhla, mi bur teten khaikhinnak tuah uh. Khawhmu thei pawl
in ziangtin mitcaw kan bawm thei ding ti khal ruat uh.

Bible Thuanthu sim aw

Relpi awla, simfiang hai aw:

1. A suah ihsi mitcaw pakhat Jesu thawn an tawngaw. A
mitcawtnak hi Pathian hremnak ruangah a si maw tiah a
dungthluntupawl! in Jesu an sut. Pathian hnatuan a
nunnak ih an hmuhnak dingah Jesu in mi pakhat a
damter ding a si tiah a ti. (9: 1-3)

2. Jesu cun a mit parah leibek a man ih, Siloam tili ah va
khawlh dingin a sim. Mitcaw pa cun Jesu-ih thu a lung ih,
mangbangzain khua a hmu thei. (9: 6-7)

3. Farasipawl cun thilmak thuhla an reltlang ih, Jesu cu
Pathian hnen ihsin a si thei lo tiah an ti, ziangahtile
Sabbath Ni ah a damter tiah an ti. Bawipa Jesu cu
Pathian Fapa a si ti an zum lo. (9: 13-17)

4. A suah ihsi mitcaw cun Jesu in a damter a si ti a hun
theifiang. Bawipa Jesu cu Pathian Fapa a si ti a zum, cule
amah cu a bia. (9: 35-38)

5. Mitcaw pa cun taksa dan in Bawipa Jesu a hmu thei,
asinan Jesu co zo a si ti a theifiang ih, a zum fawn. Taksa
dan le thlarau lam a pahnih in a hmu veve thei.
Farasipawl cun taksa dan in an hmu thei, asinan Jesu cu
Pathian Fapa a si ti zum ding cu an eé. Annih cu thlarau
lamah mitcaw an si.

6. Bawipa Jesu cu Leitlun Tleunak a si. Thlarau lam
mitcawtnak ihsin kan luat thei nak dingah a ra.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Jesu in mitcaw pa mit a vangter (P)

Tuisun hrang thuanthu sung thil cang mipawl tarsuah thei mi
tuah aw.

Hi zirnak in kan zirsuah thei mi:

1. Farasipawl le mitcaw pa, venghnenpawl le nu le pai
lungput danglamnak ziang a si?

2. Bawipa Jesu na sawnkirsal ding ruat aw. Mitcaw pa in a
tuah vekin, Jesu ah na zumnak thumaw thluh dingah mi
na duh ngaingai maw?

C2-LEVEL 4
Zirnak 4 — Jesui ihsim mipawl
Thupi — Rundamnak thu

Bible Thu hlawm:  John 3: 1-16

Canghril: John 3: 16

Kan zir thei mi thu hnih:

1. Jesu in biaknak lam hruaitu Farasi Nikodemas a tawng,
anih cu bawm tul mi a si.

2. Pathian-ih thilpek nun thar, kumkhaw nunnak congah
dingah hrinsal na tul tiah Jesu in a ti. Himi cu Jesu kan
zum ruangih kan co mi a si.

Naute thar suak pekte thuhla a bur in ruatkhawm uh. Cui can
cu ziangruangah phurum le hngahhlapum a sinak san? Nun
thar a thupitnak le suah ni le theih lar a sinak ruat hnik hman.

Bible Thuanthu sim aw

Relpi awla, simfiang hai aw:

1. Jesu cu Pathian hnen ihsin ra mi a si ziangahtile thilmak
a tuah mi hi Pathian-ih bawmnak lo cun Jesu in a tuah
thei lo ding tiah a ti. (John 3: 1-2)

2. Jesu cun hrinsal a si lo ahcun zohman in Pathian Uknak
a hmu thei lo ding tiah a ti. Kum upa zo ziangtin naute
vekin a suaksal thei ding ti mi Nikodemas cun a theithiam
lo. (3: 4) Jesu cun vei hnih hrinsalnak thu a rel, taksa
hrinsalnak si loin, thlarau lam thil a si.

3. Pathian Uknak sung lut ding cun hrinsal an si tengteng a
tul ih, Pathian-ih thilpek kumkhaw nunnak an co ding a si
tiah Jesu in a ti. (3: 5-8)

4. Mosi in ramthing ah dar rul thing parih a khai vekin kei
khal khraws parah khai ka si ve ding a si tiah Jesu in
Nikodemas cu a simfiang. Rul cuknak hriamhma a
tuartupawl in dar rul khai mi an zoh asile thi loin an nung
ding a si. (Mipum siarnak 21: 4-9) (John 3: 14)

5. Pathian in leitlun mi a duhdawt tuk ruangah a Fapa
neihstin Jesu a pe tiah Nikodemas cu a simfiang. Khraws
parih a thihnak ah Jesu cu khai a si. A hnenih a Kirtu le a
zumtu zokhal thi loin kumkhaw nunnak an nei ding a si.
(John 3: 16 - Canghril)

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Nikodemas (I)

A bur in reltlangnak: Nikodemas le Bawipa Jesu an
tawnawknak thu ah Khristian ra cannak ding thu ah ziang
thlengawknak thu in zirh? Jesu kan zum tikah ziang
danglamnak a umter?

Hi zirnak in kan zirsuah thei mi:
Kumkhua nunnak co dingah Jesu na rinsan zo maw?
Hrinsalnak na co zo maw?

THEIHTER AW

ZOHSAL AW

C3-LEVEL 3
Zirnak 1 — Thilmak dang pawl

Thupi — Jesu in midam lo pa a bawm

Bible Thu hlawm:  John 5: 1-16

Canghril: John 5: 9

Kan zir thei mi thu hnih:

1. Jesu in kum tam zet dam lo pa a tawng.

2. Hipacun amah le amah a damteraw thei lo. Jesu lawngin
a tuah thei.

Thuanthu sungih dam lo pa cun a damnak dingah kum 38
sung rori a hngak zo. Kum 38 cu ni ziat a si ti vun tuat hnik
uh. Ziang tluk a rei ti theifiang dingah kum 38 sung thil cang
mi hawlsuah tum uh.

Bible Thuanthu sim aw

Relpi awla, simfiang hai aw:

1. Jerusalem ih tili pakhat Bethesda tiah kawh mi hmun ih
Jesu a feh laiah cui hmun ah mina tampi an ret. Tidai a
cang can ih damnak co beiseiin an hngak rero. (5: 1-3)

2. Sabbath ni a si, Cu tawk hmun ah kum 38 sung dam loih
rak um zo pa Jesu in a hmu! Tidam na duh maw tiah Jesu
in cu pa cu a sut. (5: 5-6)

3. Cu pa cun damnak hmu dingah tidai a cang can ah tidai
sung hlawntu zohman ka nei lo tiah a ti. Cui hmun ah ah
cun mi pakhat a thleng. Jesu in cu pa cu tho awla, na
ihphah lain, feh aw tiah a ti. Hmakhatteah a tho lohli. Jesu
in cu pa cu a tidam! (5: 7-9)

4. Cu pa cun zo in i damter ti a thei lo. A hnuah Jesu in cu
pa cu Temple sungah a hmu. A tidamtu pa a hmuh tikah
mipi hnenah a feh ih, amah tidamtu cu Jesu a si tiah a
sim hai. (5: 14-15)

5. Sabbath ni ih a damter ruangah Jew-pawl cun Jesu
harsatnak pek an tum. Sabbath ni ah zohman in hna a
tuan ding a si lo. Jesu in Pathian-ih hna a tuan maw tuan
lo ti khal an the thiam lo. (5: 16)

6. Khai ni ah Jesu in mipi a damter lawng si loin, a hnenih
ra ih amah a rinsantu cu a rundam hai a si.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Jesu in Bethesda tili ah mi pakhat a dater

(0]

Tuisun ih thuanthu ih thil cang mi a zirtupawl in a tawinak in
ngan hai seh. Thuanthu ih an duhnak zawnte ngan hai seh.
Zuk ih tar ding khal na tuah thei.

Hi zirnak in kan zirsuah thei mi:

Amah kan zum ih, amah ah kan rinsannak kan thum ngam
a si ahcun Bawipa Jesu in hmakhatteah in damter thei. Zoh
aw Apostol 16: 31 zawi hrang khalih rel mi zoh aw.

C3 - LEVEL 4
Zirnak 1 — Mina a damter
Thupi — Bawipaih Huham

Bible Thu hlawm:  John 5: 1-16

Canghril: John 5: 24

Kan zir thei mi thu hnih:

1. Pathian cu ngilnei le huham i khat a si. Anih cu
zahngainak a nei ih, amah an rinsan tikah tlawsuah a pe
hai, dan an thlun ruangah a si lo.

2. Sakhaw dan le ddn thlun hnakin Pathian rinsan le
Bawipa Jesu zum hi a thasawn.

“Ka lamzin ka tuah a si,” ti mi hlan hminthang zet hi na thei
dah maw? Hih thuanthu ah hin, Jew-pawl in bzawipa Jesu
an hrem, an ruahdan ih a tuah dingih an ruah mi vekih a tuah
lo ruangah. Pathian lamzin hi kannih ih ruahdan vek a si lo,
kanmai ruahdan men hnakin a thu kan lun hi a thupisawn
tuk mi a si.

Bible Thuanthu sim aw

Relpi awla, simfiang hai aw:

1. Jerusalem ih tili pakhat Bethesda tiah kawh mi hmun ih
Jesu a feh laiah cui hmun ah mina tampi an ret. Tidai a
cang can ih damnak co beiseiin an hngak rero. (5: 1-3)

2. Sabbath ni a si, Cu tawk hmun ah kum 38 sung dam lo in
rak um zo pa Jesu in a hmu! Tidam na duh maw tiah Jesu
in cu pa cu a sut. (5: 5-6)

3. Cu pa cun damnak hmu dingah tidai a cang can ah tidai
sung hlawntu zohman ka nei lo tiah a ti. Cui hmun ah ah
cun mi pakhat a thleng. Jesu in cu pa cu tho awla, na
ihphah lain, feh aw tiah a ti. Hmakhatteah a tho lohli. Jesu
in cu pa cu a tidam! (5: 7-9)

4. Cu pa cun zo in i damter ti a thei lo. A hnuah Jesu in cu
pa cu Temple sungah a hmu. A tidamtu pa a hmuh tikah
mipi hnenah a feh ih, amah tidamtu cu Jesu a si tiah a
sim hai. (5: 14-15)

5. Sabbath ni ih a damter ruangah Jew-pawl cun Jesu
harsatnak pek an tum. Sabbath ni ah zohman in hna a
tuan ding a si lo. Jesu in Pathian-ih hna a tuan maw tuan
lo ti khal an thei thiam lo. (5: 16)

6. Khai ni ah Jesu in mipi a damter lawng si loin, a hnenih
ra ih amah a rinsantu cu a rundam hai a si.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Jesu in Bethesda tili ah mi pakhat a dater

0]

A tawinakten thuanthu ngan aw: Khat lamah mi pakhat tidam
a si, khat lamah Sabbath ni ih a damter ruangah Jew-pawl
an lungawi lo.

Hi zirnak in kan zirsuah thei mi:

1. Hi thuanthu sungih Bawipa Jesu-ih lungput a
danglamnak zohtawn aw. Bawipa Jesu na rinsan zo maw
lole dan le diin thlunak in Patian lungawiter na tum maw?

2. Himi thuanthu thawn pehparin Pathian-ih lamzin cu ziang
asi?

THEIHTER AW

ZOHSAL AW

C3-LEVEL 3

Zirnak 2 — Thilmak dang pawl
Thupi — Jesu in riahsia mipa a bawm

Bible Thu hlawm:  Mark 5: 21-43

Canghril: Mark 5: 42

Kan zir thei mi thu hnih:

1. Jesu in a fanu dam lo zet mi pa a tawng, cule zohman
bawm thei tu an um lo.

2. Jesu in thihnak tlun lawngah si loin, natnak tlun khalah
huham a nei ti a langter.

Thuanthu dung lam thu simfiang aw. Jairas cu sinakok hotu
a si, Jew-pawl in Jerusalem Temple ih an feh thei nawn lo
hnu Pathian an biaknak hmun a si. A nih cun biaknak, zarh
tin Pathian thu zirnak le innpi kilhawi tuanvo a nei. Sinakok
hruaitupawl cun Jesu thah a duhtu Farasipawl thawn
kawpaw deuh an si. Jesu hnenah a ra, ziangahtile bawm a
tul ruangah a si.

Bible Thuanthu sim aw

Relpi awla, simfiang hai aw:

1. Jairas cu Jesu hnenah ara ih, a fanu damter dingah a ra
dil. Jesu cun hmakhatteah a cohlang ih, an inn ah a va
feh. (5: 22-24)

2. Afanu inn a va feh laiah Jesu cu kum 12 kai dam lo mi
nu in a rak khawtlaiter, ziangahtile cu nu damter thei tu
sibawi zohman an um lo. (5: 25-26) Zumnak in Jesu-ih
hnipuan a tham ih a natnak in a dam. A damnak thu cu
mipi theih ah sim dingin Jesu in a fial. (5: 27-34) Jesu cu
cu nui tlunah a thin a nuam hran lo nan, a zumnak
ruangah thu a peknak a si ih, hnangamten inn lamah
tlung dingin a fial.

3. Jesu cu Jairas-ih inn ah cun a feh vivo, a fanu a rak thih
zo thu Jairas in Jesu cu a rak sim, asinan thinphang lo
dingin Jesu in tha a pe, amah rinsan ding in a ti. (5: 35-
36) Jairas-ih inn Jesu a ra thlen tikah, topitu tam zet an
rak um, asinan Jesu in an zaten lengah a suakter thluh
hai.

4. Jesu-ih dungthluntu pathum le a nu le pa lawng inn
sungah an um, Jesu cun nunaunute cu a nungtersal. A
hung tho ih, rawl a ei, a feh thei cu an mang a bang nasa!
Jesu lawngin cu nute cu a nungtersal thei a si! (5: 41-43)

5. Jesu cun lamzin ih a tawn minu a damternak in natnak
tlunah a huham maksak a langter ih, nunaunute a
thawhtersalnak in thihnak tlunih a huham maksal a
langter.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Jeshu in Jairas-ih fanu a nungter.

Thil phunli tarlan mi reltlangnak in zohkirsal uh:

1. Nunaunuih Pa — Ziang dinhmun ah a um? Ziangruangah
Jesu hnenah a ra? Ziang thil cang mi a hmu?

. Jesu — A lainatnak le thapeknak.

. Nunaunu — Kum 12 sung thi zik mi.

. Hmuhsuamtupawl — Bawipa Jesu ziang tluk na in an
hmuhsuam.

A WN

Hi zirnak in kan zirsuah thei mi:

Bawipa Jesu ah zumnak kan nei a si ahcun kumkhuain kan
nun in thleng lanta a si. Anih cun thihnak le natnak tlunah
huham a nei.

C3 - LEVEL 4
Zirnak 2 — Thihnak in a thoter
Thupi — Bawipaih Huham

Bible Thu hlawm:  Luke 8: 40-56

Canghril: John 11: 25

Kan zir thei mi thu hnih:

1. Jesu in a fanu dam lo zet mi pa a tawng, cule zohman
bawm the itu an um lo.

2. Jesu in thihnak tlun lawngah si loin, natnak tlun khalah
huham a nei ti a langter.

Thuanthu dung lam thu simfiang aw. Jesu cun Jairas fanu
thihnak in a thawhtersalnak in a huham ropi a langter lawng
si loin, nat bese zetih napawl hnenah a lainatnak le
ngaihsaknak a langter a si. Jew Rabbipawl cun hi vek cu thil
thianghlim lo ah a ruat. Khaw sung mipawl khal in al hrial,
asinan Jesu cu an hnenah a feh ih, a bawm hai a si.

Bible Thuanthu sim aw

Relpi awla, simfiang hai aw:

1. Afanu damnak ding hrang zangfah dilin Jesu ke hramih
khukbil cu Sinakok hruaitu, mi upat mi, Jairas hrangah
cun a ti ding awm lo mi a si! (Luke 8: 40)

2. Afanu inn a va feh laiah Jesu cu kum 12 kai dam lo mi
nu in a rak khawtlaiter. Nunaunu in tum hrim in in tham ti
a thei ko, asinan zirh a duh mi sawn cu a hnipuan tham
mi ah si loin, a zumnak in damter a si ti mi sawn a si. Jew
hruaitupawl hnenah mi dang ih an hrial mi tlunah zangfah
lainatnak a nei ti a langter. Jesu cu cu nui tlunah a thin a
nuam hran lo nan, a zumnak ruangah thu a peknak a si
ih, hnangamten inn lamah tlung dingin a sim. (8: 43-48)

3. Jesu cu Jairas-ih inn ah cun a feh vivo, a fanu a rak thih
zo thu Jairas in Jesu cu a rak sim, asinan thinphang lo
dingin Jesu in tha a pe, amah rinsan ding in a ti. (8: 49-
50) Jairas-ih inn Jesu a ra thlen tikah, topitu tam zet an
rak um, asinan Jesu in an zaten lengah a suakter thluh
hai.

4. Jesu-ih dungthluntu pathum le a nu le pa lawng inn
sungah an um, Jesu cun nunaunute cu a nungtersal. A
hung tho ih, rawl a ei, a feh thei cu an mang a bang nasa!
Jesu lawngin cu nute cu a nungtersal thei a si! (8: 57-56)

5. Jesu cun lamzin ih a tawn minu a damternak in natnak
tlunah a huham maksak a langter ih, nunaunute a
thawhtersalnak in thihnak tlunih a huham maksak a
langter.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Jesu in Jairas-ih fanu a nungter (1)

Galile thuthang’ ti mi ah Jairas fanu nunnak ah a
thawhtersalnak le kum 12 nunaunu dam lo a damternak
thuthang ngan dingah sim theih na si. Kawpawin reltlang
ding, cule a sungthupawl simawksal ding. Jesu cu Pathian
a si ruangah thihnak in nunnak ah a thoter thei ti a tawi
zawngten ngan aw. (Rom 1: 4)

Hi zirnak in kan zirsuah thei mi:

Harsatnak can ah Jairas in ziang a tuah — Bawipa Jesu ah
na zumnak thumaw la, amah neitu na si ahcun Bible sungih
a thutiam mipawl rinsan aw.

C3-LEVEL 3
Zirnak 3 — Thilmak dang pawl

Thupi — Jesu in ralbawipai siahhlawh a bawm

Bible Thu hlawm:  Luke 7: 1-10

Canghril: Luke7:9

Kan zir thei mi thu hnih:

1. Jesu in ralbawi pa pakhat a tawng, a siahhlawh bese
zetin a na.

2. Tawngkam parih ralbawi paih zumnak le Jesu ih
hnatuannak cu zo hrang khalah cawntlak a si.

Thuanthu dung lam thu simfiang aw. Rom cuzah cun ram
pum an uk, cule ralbawi pa (Jew si lo mi) cu Kapernaum ah
100 hotu ah a um. Jew hruaitupawl cu Jesu hnenah an ra ih
ralbawi pai siahhlawh damter dingah an ra dil. Jesu zum lo
tu hrangah cun an thil tuah mi cu danglam zet a si, asinan
Jesu hnenah rain bawmnak an ra dil.

Bible Thuanthu sim aw

Relpi awla, simfiang hai aw:

1. Ralbawi pa cun Jesu in mi tidam thei nak huham a nei ti
a rak thei. Anih cu Jew-pawl tlunah a tha tuk, cule sinakok
tla a saksak hai, cun Jew hruaitupawl cu a thungaiin Jesu
hnenah an ra. (7: 1-4)

2. Zentel ralbawi pa hi mitha ngaingai a si tiah Jesu hnenah
an ra sim, curuangah a inn ah Jesu cu a va feh. (7: 5-6)

3. Ainn sung lole a hnenih Jesu a rat ding cu ralbawi pa in
tlak hi a tiaw lo nasa. Jesu hnenah thucah sim dingin a
rualpipawl a thlah hai. Sikhalsehla, amah rori a rat lo
khalah a siahhlawh cu a damter thei ti fiang zetin a zum.
Tawngkam khatte a tawng cun a siahhlawh a dam ding ti
a zum. Rom Cuzah thuneihnak hnuaiih um a si ti a
theisuakaw, cule a ralkappawl cu amai thuneihnak
hnuaiih um mi an si, Jesu in natnak tlunah cu vek
thuneihnak cu a nei. (7: 6-8)

4. Ralbawi pai zumnak a hmuh tikah Jesu cu a mangbang
nasa, ziangahtile Jesu-ih thuneihnak ah pumhlum in a
thumaw, Jew mi zohman in hi vekin an peaw dah lo,
annih cun thei tuk sawn ding hman an si nan! (7: 9-10)

5. Mark 6: 6, sungah Jew-pawl in an zum lo nak ruangah
Jesu a mangbang nasa! A siahhlawh a damnak hmangin
ralbawi pai zumnak maksak cu thlawsuah pek a si. Jesu
ah zumnak a neih mi hi zohthimtlak rori a si.

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Jesu in ralbawi paih siahhlawh a damter

(1)

A hnuai lam ta reltlangin zirnak zohkirsal aw:

(i) Ralbawi paih dilnak ziang a si?

(ii) A siahhlawh ah ziang thil cang mi a um?

(iii) Ralbawi paih zumnak thawn pehparin Jesu in ziangtin
a pehtlaih?

(iv) A zumnak thu ah Jesu in ziang thu a rel?

(v) Hebru 11: 6 in ziang thu a sim?

Hi zirnak in kan zirsuah thei mi:

Bawipa Jesu ah zumnak kan nei a si ahcun kumkhuain kan
nun in thleng lanta a si. Anih cun thihnak le natnak tlunah
huham a nei.

C3 - LEVEL 4
Zirnak 3 — A tul mi va bawm
Thupi — Bawipaih Huham

Bible Thu hlawm:  Mathai 8: 1-13

Canghril: Mathai 8: 13

Kan zir thei mi thu hnih:

1. Jesu in a dang mi pahnih a damterbét, cute pahnih cun
Jesu an zumnak a nasatzia an langter.

2. Jesu in a duhdawtnak a langter, zo vek an si khalle a
bawm hai.

Mi hmuhsuam le hnawn mi na umnak kiangkapah an um
maw ti tlawngtapawl! sut hai aw. Jesu-ih san laiah phar nat
nei le salpawl cu mi ih ziang siarlo le hnawn mi an si ti
mangter hai aw.

Bible Thuanthu sim aw

Relpi awla, simfiang hai aw:

1. Phar hi nat tihnungum a si, zohman in an damter thei lo
ih tlunah, an thian lai hlanlo asilole an thih tiang puithiam
in an innsang ihsin hmun dangah a bur in a retkhawm
hai.

2. Phar nat nei pakhat cu Jesu hnenah rain bawmnak a ra
dil.

3. Jesu in a duhdawtzia langterin, phar nat nei cu a rak
tham, cule a natnak a dam. Dan cun phar nat in a damtu
cu puithiam hnenah hmuhaw in zohfel dingah a ngen,
curuangah Jesu cun a damtu pa cu puithiam hnenih feh
dingah a thlah ih, cutin a inn lamih a tlun thei nak dingah
asi. (8: 1-4)

4. Ralbawi pa khal a siahhlawh hrang bawmnak dilin Jesu
hnenah cun a ra. Jesu cun a inn ih va dingin thu a tiam.
Jesu cu inn ih ra dingah a tlak lozia sim pha in ralbawi pa
cun upatnak le tangdawrnak a langter.

5. Zentel mi, Rom ralbawi paih zumnak cu Jew-pawl
zumnak hnakih ropi a sinak hminsin tlak a si.
Duhdawtnak le lainatnak ih cangvaihnak um dah tuk lo
mi in a siahhlawh damter dingah Jesu a dil. Hmun hlapi
khalin Jesu in a damter thei ti khal a zum. (8: 5-9)

6. Ralbawi pai zumnak cun Jesu a mangbangter nasa —
Kha lai can ih Jew sakhua hruaitupawl! cu ningzak ko a
tuah a si. Jesu cun ralbawi pai zumnak cu thlawsuah a
pe, cutin a siahhlawh cu hmakhatteah a dam!

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.

Hmuh aw: FBI — Jesu in ralbawi paih siahhlawh (I) & Miphar
pakhat in Jesu zangfah a ra dil (I)

1. Ralbawi pai siahhlawh damternak thuanthu cu Luke 7:
1-10 thawn khaikhin aw. A danglamnak le bangawknak
reltlang uh.

2. Hithuanthu ah Jesu in phar nat nei a damterdan le Luke
17: 11-19 sungih phar nat a thianterdan khaikhin aw. Hi
thuanthu in a lo mangbangter maw?

Hi zirnak in kan zirsuah thei mi:

Harsatnak can ah Jairas in ziang a tuah — Bawipa Jesu ah
na zumnak thumaw la, amah neitu na si ahcun Bible sungih
a thutiam mipawl rinsan aw.

ZOHSAL AW

C3-LEVEL 3
Zirnak 4 — Thilmak dang pawl

Thupi — Jesu in rirawng mipi a bawm hai

Bible Thu hlawm:  John 6: 1-15

Canghril: John 6: 35

Kan zir thei mi thu hnih:

1. Mipi tam zet rawl a donak in Jesu in a huham a langter.
2. Jesu in a hnenih ra le amah rinsantu zaten a bawm hai.

Bible siar lai mi sungin hmaisa cang ruk tiang siar aw. Hmun
remcang tuk lo nak ah mipi kha zat zozai rawl do cu thil
awlsam cu a si lo ding ti vun ruat hnik hman. Mipi khazat rawl
zem dingah Jesu in a dungthluntupawl a fial hai tikah an
tawn mi harsatnak ruat hnik hman.

Bible Thuanthu sim aw

Relpi awla, simfiang hai aw:

1. Jesu in mi burpi a hmuh hai tikah a ruah hmaisat bik mi
cu ei ding rawl pek a si. Filip hnenah cun rawl khui ta kan
lei ding tiah a sut, anih cun ziang tluk tam a cem ding ti a
ruat nan, Jesu in a huham hmangin zo vek tul mi khal a
tuahsak thei ti a ruat lo. (6: 1-6)

2. Andru khal in mipi hi zatzozai hrang rawl pek ding cu a
harsa zet ding tiah a ruat thotho, cule anih cun nga
pahnih le sang panga suncaw keng nauhak pa a um thu
a rellang. Tampi a nei lo, hmansehla a neih mi zaten Jesu
a pe thluh. (6: 8-9)

3. Lungawi thu a sim hnuah Jesu cun rawl zem hai dingah
a dungthluntupawl hnenah a pe hai. Mipi cun khawp zetin
an ei, cule Jesu in a dingthluntupawl cu an ei hlei mi
khawmsal thluh dingin a sim hai, cumi cun ni tinten
Pathian ih in pek mi thilpawl hlohralter men ding a si lo i
in zirh. (6: 10-13)

4. ‘Jesu cu nunnak Sang’ kumkhua nunnak in petu, thlarau
lam diremnak kan neih thei nak a si ti langter dingah Jesu
in hi thilmak hi a tuah.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Jesu in mi 5,000 rawl a do (P)

Hi thuanthu thil cang mi ruatsalin zirnak zohkirsal uh. A hnuai
lam thusuhnakpawl ruattlang uh:

(i) Mipi tam lam dinhmun?

(ii) Bawipa Jesu lainatnak?

(iii) Dungthluntupawl! thu a suh mi?

(iv) Bawipa Jesu in a tuahsak mi?

(v) Rawl riaral siang lo dingah Jesu-ih lungput?

Hi zirnak in kan zirsuah thei mi:

1. Jesu cu ‘Nunnak Sang’, nun kawlawng mi diriamter thei
tu hnenih ra dingah Canghril in in sim.

2. Jesu in amah riantu ding mino rual a tul. Nauhak pate in
a tuah vekin. A pek mi hmang in Jesu in mangbangza
thilmak a tuah.

C3-LEVEL 4
Zirnak 4 — Rilrawng mi rawl a do
Thupi — Bawipaih Huham

Bible Thu hlawm:  John 6: 1-15

Canghril: John 6: 35

Kan zir thei mi thu hnih:

1. Thuthangtha John sungih hminsinnak dang kan hmuh
thei mi a si, himi cun Jesu cu Pathian Fapa diktak a si ti
a langter.

2. Ni tinte kan tul mi le thlarau rawl in pe dingah Jesu kan
rinsan thei a si.

Hi thilmak hi a danglam cecuang, ziangahtile Thuthangtha
pali sungih ngankhum mi umstn a si. Himi thilmak cu mi
burpi in thlawsuah an conak umsun a si. Jesu in zo vek khal
a duhdawt ih, amah rinsan le a dungthlun dingah a duh hai
a si.

Bible Thuanthu sim aw

Relpi awla, simfiang hai aw:

1. Jesu cu Jerusalem thlang lam ihsin Galile tipi kap lamah
khual a tlawng ih, mipi tam zetin an thlun, thilmak a tuah
zo mi an hmuh ruangah a si men thei. Hi mi burpi cu
‘Khaltu nei lo tuu rual’ vek an si’ (Mark 6: 34). Cule Jesu
cun a lainat zet hai.

2. Dungthlunpawlih zumnak cu a cak lo. Filip cun a cem
ding zat lawng a ruat, Jesu in zo vek khal rawl pek the
inak huham a nei ti a ruat lo. Andru cun sang panga le
nga pahnih neitu nauhak pa thu a rellang, asinan cu zat
te cu a mal tuk fawn. (6: 1-9)

3. Jesu cun mipi cu a toter hai, cule lungawi thu a sim hnuah
nga le sang cu a pungter ih, mipi hnenih zem dingah a
dunghtluntupawl hnenah a pe. (6: 10-11)

4. Rawl hleifuan riaralter lo dingin a sim hai, cule mipi cun
khawpkham zetin an ei, cumi cun a hlei mi rawl
lakhawmsal dingah a dungthluntupawl cu ziangti vekin
Bawipa Jesu in a zirh hai ti mi a si! Mangbangza thilmak
a tuah! (6: 12-13)

5. Mipi cun thilmak a si ti a theithiam, cule Jesu cu Dan
peksalnak 18: 15 sungih rak simcia mi profet a si ti an
theisuak. Sikhalsehla, an zumnak cu a taktak a si lo, Jesu
cu Pathian Fapa a si ti an cohlang duh lo asilole
Rundamtu ih cohlang dingah an sual an phuang duh lo.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Jesu in mi 5,000 rawl a do (P)

Bible Siar dingah group pathum ah then aw.
Mathai 14: 13-21, Mark 6: 33-44, Luke 9: 10-17

John sung ta si lo, an zirsuah mi ziang a um ti reltlang hai
seh. An hmuhsuah mipawl cu group tin in relsal hai seh.

Hi zirnak in kan zirsuah thei mi:

1. Jesu na rinsan asile taksa le thlarau tulsam mi ni tin a lo
pe ding a si.

2. Jesu in sang panga le nga pahnih a pungter bangin amah
kan nei a si ahcun a hnenih kan pek mi ziang vek khal a
pungter thei a si. Cumi cu talent, tikcucan lole paisa tla
an si thei. A hnenih kan pek asile thlawsuah in pesal ding
a si.

C4 - LEVEL 3
Zirnak 1 — Khrih thinak
Thupi — Zuarthlaituih hnamnak

Bible Thu hlawm:  Mathai 26: 36-56

Canghril: Mathai 26: 39

Kan zir thei mi thu hnih:

1. Jesu cu Gethsemane hmuan sungah thla a cam, cule
Judas in thuneitupawl hnenah a zuar.

2. Harsat can ih thlacam a thupitnak.

Mangbangnak lole hringhronak in maw, ziang tawnteh mi in
thinbang ko a lo tuah ti tlawgntapawl sut hai aw. Ziang in
phur zang ko anmah a tuah?

Bible Thuanthu sim aw

Relpi awla, simfiang hai aw:

1. Jesu le a dungthlutupawl cu Jesu Gethsemane hmuan
sungah an feh. Thlacam dingin a sim hai. Jesu cun ziang
a thleng ding ti a thei cia, cumi cun a thin a bangter.
(26: 36-38)

2. APain tuahter a duh mi pauhpauh cu tuah a duh ve thu
a thlacamnak in a langter. A tuar ding mi zate a ruah mi
in riahsia ko a tuah. (26: 39)

3. Vei thum rori a dungthluntupawl hnenah Jesu a feh, a tum
thum in an rak itthat thluh. (26: 40-44)

4. Cuisi cun dungthluntu Judas cu a ra thleng, anih in
ralkappawl hnenah a zuar. (26: 47-49)

5. Jesu cu luat thei a si, asinan ralkappawl kut ah thulungin
a peaw sawn, ziangahtile hi thil cu a Paih duh mia sitia
theifiang.

6. Jesu in a Paih duhnak thlunin, milai rundamnak hrang
khraws ah a thih ding cu ziang tlukin a thupi ti vun ruat
hman.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Gethsemane le Peter in Jesu a phatsan (1)

Cahnah dang teah a hnuai lamih tarlan mi thuhla pasarih hi

ngan aw. A rawiin ret hai awla, tlawngtapawl in a

sangsangten remsal hai seh.

1. Jesu cu Gethsemane human ah dungthluntupawl thawn
an feh.

. Jesu in dungthluntu pathum hruaiin thla a cam.

. Dungthluntu pathum cu an itthat.

Judas cu mi burpi thawn an ra thleng.

. Judas in Jesu cu a hnam.

. Ralkappawl cun Jesu an kai.

. Dungthluntupawl cu an tlan thluh.

NoOAWN

Hi zirnak in kan zirsuah thei mi:
A zuartu Judas lole a tlansan thluh tu dungthluntupawl! vek
si loin, Jesu dungthluntu rinum ka si maw?

C4 - LEVEL 4

Zirnak 1 — Bawipa Jesu
Thupi — Hniksaknak le Khenbehnak

Bible Thu hlawm:  Luke 23: 1-33

Canghril: Rom 5: 8

Kan zir thei mi thu hnih:

1. Jesu cun sualmawhnak a nei lo nan, thi dingin a thuhla
rel a si.

2. Jesu cu kan sualpawl hrangah khraws ah khenbet ding a
si, cumi cu Pathian ih khawkhan mi rundamnak a si.

An tuah lo mi thil ah mi in sual an puh dah maw ti
tlawngtapawl! sut hai aw. Cu vek lam tawnteh mi nei vekih
an khansa mi ngansuak aw.

Bible Thuanthu sim aw

Relpi awla, simfiang hai aw:

1. Jesu cu Rom ram uktu, Pilat hmaiah hniksak a si. Kaisar
hnenih siah pek ding mi a pe duh lo, cule Siangpahrang
Khrih ka si tiah a thuhla an thlen. Pilat cun a
sualmawhnak ka hmu lo a si tiah thuhla a theihter. (23: 1-
4)

2. Pilat cun Jesu cu Galile ihsin a si ti a theih tikah, cui ram
ih thuneihnak neitu Siangpahrang Herod hnenah a kuat.
Siangpahrang Herod cun a rak hmuhsuam, cule a
sualmawhnak a hmuh lo ruangah Pilat hnenah a
kuatkirsal. (23: 6-15)

3. Pilat cum mi dang thawngtla Barabbas ti mi a nei, anih
cu mithat a si. Hi lai can ah thawngtla mi pakhat an suah
zalen theu, anih cun Jesu suah sehla a duh. Mipi cun
Jesu cu khengbetin, Barabbas suah sawn dingin Pilat
hnenah cun an dil. (23: 21-23)

4. Pilat cun mipi a tih ruangah Jesu cu khengbet dingin a
sen hai. (23: 24-25)

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Jesu cu Pilate le Herod hmai ah (P)

Jesui hniksaknak a tuar mi hi dan vek cu a si lo lawlaw. Jesu
in dan kalh zawngih a nun le dik lo ih a um thu hi thuanthu
ah vei ziat a lang ti tlawngtapawl sut hai aw.

Hi zirnak in kan zirsuah thei mi:
Amah neitupawl in hnihsanin, khawvel mi mi tampi in an huat
laiah Jesu tanin raltha zetin an ding ngam maw?

THEIHTER AW

ZOHSAL AW

C4 - LEVEL 3
Zirnak 2 — Khrih thihnak

Thupi — Ram uktui Duhhrilnak

Bible Thu hlawm:  Mathai 27: 1, 2, 11-31

Canghril: Mathai 27: 22

Kan zir thei mi thu hnih:

1. Rom Ram uktu Pilat cun Jesu cun sual a nei lo, nawrnak
nasa zet lakah Pilat cun mithat pa sawn a suah zalen,
cule Jesu sawn a khengbet.

2. Kan sualpawl hrang khraws ih Jesu a thihnak ding cu
Pathian ih tumtah mi rundamnak a si.

Hmakhatteih hril dingah nauhakpawl! cu duhhril ding mi sut
hai aw. A tha mi duhhrilnak le a sia mi duhhrilnak ngan hai
seh. An ruahnak ah awlsamte maw, harsa an ti fualfo saw?

Bible Thuanthu sim aw

Relpi awla, simfiang hai aw:

1. An kaih hnuah Jesu cu Rom Ram uktu, Pilat hnenah an
hruai. Pilat-ih thusuhnak cu Jesu in a sawn lo. Jesu in
sual zianghman a tuah lo ti mi in Pilat a neh zet. (27: 11-
14)

2. Pilat cun thawngtla dang Barabbas ti mi a nei, anih cun
mi a that. Hi lai can ah thawngtla mi pakhat an suah
zalen theu, anih cun Jesu suah sehla a duh. Mipi cun
Jesu cu khengbetin, Barabbas suah sawn dingin Pilat
hnenah cun an dil. (27: 15-23)

3. Pilat cun Jesu suah zalen a si ahcun harsatnak a tawng
ding ti @ hmu. Curuangah mipi in an nawr ruangah
Barabbas cu suah zalenin, Jesu sawn a khenbetter.
(27: 24-26)

4. Kan zaten kan tuah ding mi zaten Bawipa Jesu thawn
kan tuah ding a si. In Rundamtu le Bawipa ah kan
cohlang ding maw, kan thinlung in cohlang lo dingah kan
él sawn ding saw.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Jesu cu Pilat le Herod hmaiah thuthen a si

U]

Jesu le Barabbas karlak danglamnak tlawngtapawl in ngan
hai seh.

Hi zirnak in kan zirsuah thei mi:

Mipi nawrnak hmangin Pilat cun thlemthluk a siangaw. Mi
dang in thil sual tuah ding lamih thutluknak tuahih hruaipen
si lo dingah kan ralring ding a si!

C4 - LEVEL 4
Zirnak 2 — Bawipa Jesu
Thupi — Phum le thawhsalnak!

Bible Thu hlawm:  Luke 23: 44-56 & 24: 1-12

Canghril: 2 Timothy 2: 8

Kan zir thei mi thu hnih:

1. Jesu a thih hnuah, Joseph cun a ruang a la ih, thlan ah a
phum.

2. Ni rei lo te hnuah, Jesu in a dungthluntupawl hnenih a
sim cia vekin, thlan a lawng, Jesu cu thihnak ihsin a
thosal zo!

Riahsiatnak le nun khawthim an tawn lai can simaw ruat hai
dingin thlawngtapawl sim aw. Cui an tawnteh mi le an
nunnak ih aipuannak an tawn lai can khaikhin dingin sim hai
aw.

Bible Thuanthu sim aw

Relpi awla, simfiang hai aw:

1. Jesu a thih hnu, ninga zan lamah, Arimathia khawmi,
Joseph ti mi cun khraws parih Jesuih ruang lathlain, thlan
ih phum dingah siannak a ngah. Thlan cu lungto tumpi in
a ka a khar. (23: 50-53)

2. Bawipaih ni zing lam ah, Jesu-ih taksa hriak thih dingin
nunaunu cu thlan ah a ra. Lungto thawn cia in an hmu,
cule Jesu ruang a um nawn lo. (24: 1-3)

3. Vancungmi pahnih an rung lang ih, nunaunui hnenah
Jesu cu a thosal zo tiah an ti. (24: 4-8)

4. Cui thu dungthluntupawl va sim dingah nunaunu cu a
manhlap zet. Nunaunu ih sim rak zum ding cu
dungthluntupawl cun harsa an ti. (24: 9-11)

5. Thlan va zoh dingah Peter cu a va tlan, asinan thil cang
mi a hmuh ruangah mangbangin a um. (24: 12)

6. Mangbangza thil cang mi thupi zet khaikhawm dingah
1 Korin 15: 3-4 hmang aw.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Jesu in mithi a nungter (1)

Hi zirnak ih siar mi Bible cang sungah Rom ralbawi pa, mipi
tam zet, Bawipa ni zing ih nunaunu, dungthluntupawl le
Peter ih an relsuah mi danglamnak ruattlang uh.

Hi zirnak in kan zirsuah thei mi:
Rom 10: 9 siar aw, cule mi kip hrang hmancih thei mi
ruattlang uh.

THEIHTER AW

ZOHSAL AW

C4 - LEVEL 3
Zirnak 3 — Khrih thihnak thu

Thupi —Milian paih Thlan

Bible Thu hlawm:  Mark 15: 37, 42-47 le Mark 16: 1-8

Canghril: 1 Korin 15: 3-4

Kan zir thei mi thu hnih:

1. Jesu a thih hnuah, Joseph cun a ruang a la ih, thlan ah a
phum.

2. Ni rei lo te hnuah, Jesu in a dungthluntupawl hnenih a
sim cia vekin, thlan a lawng, Jesu cu thihnak ihsin a
thosal zo!

Riahsiatnak le nun khawthim an tawn lai can simaw ruat hai
dingin thlawngtapawl sim aw. Cui an tawnteh mi le an
nunnak ih aipuannak an tawn lai can khaikhin dingin sim hai
aw.

Bible Thuanthu sim aw

Relpi awla, simfiang hai aw:

1. Jesu a thih hnu, ninga zan lamah, Arimathia khawmi,
Joseph ti mi cun khraws parih Jesu-ih ruang lathlain,
thlan ih phum dingah siannak a ngah. Thlan cu lungto
tumpi in a k& a khar. (15: 42-47)

2. Bawipaih ni zing lamah, Jesu-ih taksa hriak thih dingin
nunaunu cu thlan ah a ra. Lungto thawn cia in an hmu,
cule Jesu ruang a um nawn lo. (16: 1-5)

3. Vancungmi pahnih an rung lang ih, nunaunu hnenah
Jesu cu a thosal zo tiah an ti. (16: 6)

4. Cui thu dungthluntupawl va sim dingah nunaunu cu a
manhlap zet. Nunaunu ih sim rak zum ding cu
dungthluntupawl cun harsa an ti. (16: 7-8)

5. Mangbangza thil cang mi thupi zet khaikhawm dingah
1 Korin 15: 3-4 hmang aw.

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Jesu in thihnak in a thotersal (l)

» Jesu a thi taktak a si ti langfiangternak thuanthu sungah
ziang a um?

» Jesu a thosal taktak a si ti langternak thuanthu sungah
ziang a um?

» Thil cang mi a theifiang lo tu hnenah a dik rori a si ti
ziangtin na simfiang ding?

Hi zirnak in kan zirsuah thei mi:

Bawipa Jesu cu in Rundamtu ah ka rinsan asile mi dang khal
in Jesu an theihtheinak dingah fehsuakin, Jesu cu a
NUNGSAL ZO ti mi ka sim hai ding a si!

C4 - LEVEL 4
Zirnak 3 — Bawipa Jesu
Thupi — Hmuh mi le theih mi

Bible Thu hlawm:  Luke 24: 13-35

Canghril: Luke 24: 26

Kan zir thei mi thu hnih:

1. Jesu thihnak in a thawhsal ni ah Emmaus lamzin ih
khualtlawng hnenah Jesu a feh ve.

2. Thil cang mi ruangah mi dang vek thothoin an buai ve,
Jesu a thosal zo ti an theifiang thei lo.

Ziang tluk hla an feh tlang ti tlawngtapawl sut hai aw. Ziang
thuhla an reltlang? Thuanthu sungih khualtlawng pahnih cu
peng 13 hrawng an feh zo, cule cui ni ah an kirsal. Ziang tluk
hla a si ding ti thei dingah tlawngtapawl bawm hai aw.

Bible Thuanthu sim aw

Relpi awla, simfiang hai aw:

1. Jesui dungthluntu pahnih cu Jerusalem ihsin Emmaus
lam panin khual an tlawng. Thil cang mi theithiam loin, an
buai. (24: 13-15)

2. An feh rero laiah mi pakhat an dungthlunin a ra ve, asinan
Jesu a si ti an thei lo. Annih cun mikhual ah an ruat. Jesu
a thih ruangih an riahsiatnak thu an rak ruah. (24: 18-24)

3. Cuti an feh phah cun Jerusalem khaw sungih thlil thleng
mipawl cu, Thukham Hlun profetpawl in an rak phuan cia
mi a si thu an simfiang hai. (24: 25-27)

4. Khua a sim thlang ruangah cui zan cu an hnenih cam ve
dingah Jesu cu an sawm. Zanriah an ei laifangah an
hnenih um cu Jesu a si ti an hun theingah; culeveten a
hlocih! (24: 28-31)

5. Dungthluntu pahnih cu cui thil cang mi, Jesu a nungsal
zo ti thu lungawium mi dang sim sawng dingah khawsim
hnuah Jerusalem ah an ra kirsal. (24: 33-35)

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.

Hmuh aw: FBI — Emmaus khaw fehnak lamzin ih
dungthluntu pahnih hnenah Jesu a lang (P)

» Thuanthu thawk pek lamah khualtlawng pahnih in
ziangtin an khansa?

» Thuanthu a cemnet lamah ziangtin an khansa?

e Ziang in danglam ko a tuah hai?

» A thihnak ding langter dingah Jesu in a hman mi profet
thuphuan mi hawl uh!

Hi zirnak in kan zirsuah thei mi:

Bawipa Jesu cu in Rundamtu ah ka rinsan asile mi dang khal
in Jesu an theihtheinak dingah fehsuakin, Jesu cu a
NUNGSAL ZO ti mi ka sim hai ding a si!

THEIHTER AW

ZOHSAL AW

C4 - LEVEL 3
Zirnak 4 — Khrih thihnak
Thupi — Mikhual paih Tawngkam

Bible Thu hlawm:  Luke 24: 13-35

Canghril: Luke 24: 26

Kan zir theimi thu hnih:

1. Thihnak in Jesu a thawhsal ni ah Emmaus lamzin ih
khualtlawng hnenah Jesu a feh ve..

2. Thil cang mi ruangah mi dang vek thothoin an buai ve,
Jesu a thosal zo ti an thei lo.

Ziang tluk hla khual an tlawng dah ti a zirtupawl sut hai aw.
Ziang thu an rel phah? Thuanthu sungih khualtlawng pahnih
cu peng 13 hrawng an feh zo, cule cui ni ah an kirsal. Ziang
tluk hla a si ding ti thei dingah tlawngtapawl bawm hai aw.

Bible Thuanthu sim aw

Relpi awla, simfiang hai aw:

1. Jesu dungthluntu pahnih cu Jerusalem ihsin Emmaus
lam panin khual an tlawng. Thil cang mi theithiam loin an
buai. (24: 13-15)

2. An feh rero laiah mi pakhat an dungthlunin a ra ve, asinan
Jesu a si ti an thei lo. Annih cun mikhual ah an ruat. Jesu
a thih ruangih an riahsiatnak thu an rak ruah. (24: 18-24)

3. Cuti an feh phah cun Jerusalem khaw sungih thlil thleng
mipawl cu, Thukham Hlun profetpawl in an rak phuan cia
mi a si thu an simfiang hai. (24: 25-27)

4. Khua a sim thlang ruangah cui zan cu an hnenih cam ve
dingah Jesu cu an sawm. Zanriah an ei laifangah an
hnenih um cu Jesu a si ti an hun theingah; culeveten a
hlocih! (24: 28-31)

5. Dungthluntu pahnih cu cui thil cang mi, Jesu a nungsal
zo ti thu lungawium mi dang sim sawng dingah khawsim
hnuah Jerusalem ah an ra kirsal. (24: 33-35)

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.

Hmuh aw: FBI — Emmaus lamzin ih khualtiawng mi pahnih
hnenah Jesu a lang (P)

* Thuanthu thawkpek lamah khualtlawng pahnih in ziangtin
an khansa?

» Thuanthu a cemnet lamah ziangtin an khansa?

» Ziang in danglam ko a tuah hai?

» A thihnak ding langter dingah Jesu in a hman mi profet
thuphuan mi hawl uh!

Hi zirnak in kan zirsuah thei mi:

Jesu a nungsal zo ti an theih cu dungthluntupawl an
lungawinak a nasa tuk! Jesu cu Pathian Fapa rori a si ti an
theihngah thlang. Mi dang hnenah hi lungawiza thuthang hi
sim sin an duh. Tuini ah kan nunnak ah ziang hngawng mi a
nei?

C4 - LEVEL 4

Zirnak 4 — Bawipa Jesu
Thupi — Ringhlel le Zum

Bible Thu hlawm:  Luke 24: 13-35

Canghril: Luke 24: 26

Kan zir theimi thu hnih:

1. Thihnak in Jesu a thawhsal ni ah Emmaus lamzin ih
khualtlawng hnenah Jesu a feh ve..

2. Thil cang mi ruangah mi dang vek thothoin an buai ve,
Jesu a thosal zo ti an thei lo.

Na zum harsa mi thuanthu na rualpi in an lo sim dah maw?
Cu vek thuanthu cu tlawngtapawl in zohthim ding ah rel hai
seh. Thuanthu cu a taktak a si ti an hmuhsuah tikah ziangtin
an khansa?

Bible Thuanthu sim aw

Relpi awla, simfiang hai aw:

1. Jesu a thosal zo ti thei cingin, dungthluntupawl cu
innsung ah sangka hrenawin an um, ziangahtile Jew
hruaitupawl an tih ruangah a si. (20: 19)

2. Acui zan roriah, sangka hren mi inn sungah Jesu a rung
lang. An khenbehnak hmaphe an hmuh hai. A nungsal
taktak a si ti mi thu in a neh zet hai, cule aipuannak in an
khat. (20: 20)

3. Cui zan cu Thomas an ti mi dungthluntu pakhat a rak um
lo, anih cun Jesu an hmu taktak zo ti a zum lo. Azum thei
nak dingah an khenbehnak hmaphe hmuh hmaisat ta a
duh. (20: 24-25)

4. Zarh khat hnuah, Thomas telin dungthlunpawl cu
hmunkhat teah an umkhawmsal. A hlan vekin an hnenah
alang. Jesu in Thomas cu a kut le ke a hmuh, curuangah
Thomas cun Jesu rori a si ti a theingah zo. (20: 26-27)

5. Jesu a nungsal ti tu-ah Thomas cun a fiangngah thlang,
cule anih cun “Ka Bawipa le ka Pathian” tiah a ko.
(20: 28)

6. Thomas cu “Mirinhlelhmang Thomas” tiah an ko,
ziangahtile Jesu a hmuh hlan sung cu a zum lo. Tuisun
ah Jesu mit in kan hmu thei lo nan, a nungsal zo, tuah
van ah a um ti kan zum thei a si.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.

Hmuh aw: FBI — Jesu cu a dungthluntupawl le Thomas
hnenah a lang (I)

« Jesu an hmu rori a si ti dungthluntupawl in an
theihfiangnak ziang a si?

» Thomas in thil a ti sual ti langtertu ziang a si?

» Canghril hi tuisun ah ziangtin kan nunpi thei ding?

« John 20: 30-31 zoh aw, cule ziangruangah John in
thuthangtha hi ti zawngih a ngan ti ruattlang uh.

Hi zirnak in kan zirsuah thei mi:

Jesu a thosal ti mi hi mi hrekkhat cun an ringhlel hrih lai men
ding, ziangahtile amah an hmuh lo ruangah a si. John 20:
29 in a zumtu hnenah ziangtin a theihfiangter?

THEIHTER AW

ZOHSAL AW

C5-LEVEL 3
Zirnak 1 — Ruth

Thupi — A Dik lo mi duhhrilnak

Bible Thu hlawm:  Ruth 1: 1-14

Canghril: Laireltu 21: 25

Kan zir thei mi thu hnih:

1. Ruth Bung 1 nak thuanthu sungah thutluknak tuahtu mipi
ziangmaw zat a tel.

2. Acan ah cun thutluknak thupi zet kan zaten tuah ding kan
si. Cumi kan tuah tikah Pathian a tel ding a si. Kan
duhhrilnak cun mi dang a hngawng tel.

Mi bur lole a kawpaw h reltlang dingah tlawngtapawl sut aw:

* Ram thar lole hmun thar ih um dingah ziangruangah an
thawnaw.

» Anumnak hmun thar ih harsatnak an tawn mi an tifel ding
a si.

Thil tidan ding an theih mi ngansuahter hai aw. Tlawngtapawl

cu hmun thar ah an thawnaw asile, an tawnteh mi simaw

ngan hai seh.

Bible Thuanthu sim aw

Relpi awla, simfiang hai aw:

1. Israel cun Pathian a dungtunsan; mi kip in anmai
mithmuh ih tha an ti mi an tuah. (Canghril)

2. Thuanthu sungih a lang vekin, mi hrekkhat in thutluknak
thupi zet an tuah, a hrek in mi dang hnakin thasawn
khalin. Elimelek, Naomi, le a fapalepawl: Mahlon le Kilion
cu Bethlehem ah an um, Bethlehem sullam cu ‘Pathian
inn’ tinak a si, asinan cui hmun ah mangtam a thleng.
Elimelek cun a innsang cu Moab ih feh dingah thutluknak
a tuah, cui hmun ih mipawl cun milem an bia. Thla a cam
ti in simtel lo riai. Cui ram sung an um laiah an tul mi pe
dingah Pathian a rinsan maw? (1: 1-2)

3. Moab ah harsatnak an tawng; Elimelek a thi. Mahlon le
Kilion cun Moab miphun Ruth le Orpah cu nupi ah an thi,
asinan Mahlon le Kilion khal an thi ve. (1: 3-5)

4. Mangtam a cem thlang ti Naomi cun a theih tikah
Bethlehem ih kirsal a duh. A fapaih nupi cun thlun ve a duh.
An thatnak cu a fak nasa, asinan anmai innsang ih kirsal
dingah a dil hai. Cutin Orpah cu a tlungkirsal, asinan Ruth
cun Naomi thlun dingah thutluknak a tuah. (1: 6-14)

5. Ziangruangah Naomi in nunaunu a hnenih kirsal ding a
duh ti le ziangruangah Orphah cun Moab ram ih kirsal
dingah thutluknak a tuah ti simfiang hai aw. Ruth hrangah
a thlen dah lo nak ram ih va feh cu ziang tlukin a harsa
ding ti ruat hnik hman.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Ruth thuanthu Part 1 (1)

Hmai zarh ah simaw, hrekkhat cu an nunnak hrang neta
deuh ah thutluknak tuahter dingin tlawngtapawl sim hai aw.
A thupi deuhdeuh a sangsangten nganter aw (1= thupibik
in..., tvp.)

Hi zirnak in kan zirsuah thei mi:

1. Thutluknak kan tuah mi in — mi dang hrang le kanmai
hrang hngawng mi a nei. Elimelek-ih thutluknak cun an
innsang cu Pathian nung hman thei lo umnak hmun ah a
hruai phah. Naomi in kirsal dingih thutluknak a tuah mi
cun Ruth le Orpah hrangah duhhrilnak tuah dingin lam a
sialsak.

2. Thutluknak kan tuah tikah Pathian hnenah bawmnak kan
dil hmaisa ding a si. (Thlacam, Bible siar, Tawnteh nei
tam Kristian upa thurawn la aw).

3. Kan nunnak ih thutluknak thupi zet kan tuah mi cu
Bawipa Jesu Khrin ziangtin kan sawnkirsal ti mi ah a si
ding a si.

C5- LEVEL 4
Zirnak 1 — Ruth
Thupi — Pathian thawi hlaaw mi Innsang

Bible Thu hlawm:  Ruth 1: 1-14

Canghril: Laireltu 21: 25

Kan zir thei mi thu hnih:

1. Ruth Bung 1 nak thuanthu sungah thutluknak tuahtu mipi
ziangmaw zat a tel.

2. Thutluknak kan tuah mi in hngawng mi a nei; Himi kan
tuah tikah Pathian hnenah bawmnak dil a thabik.

Thutluknak hi ziang tlukin a thupi? Zohthim ding hawl! aw,
cule tlawngtapawl kha a thupit le thupit lo nak kut thlir ih
langter dingah caphek (hmusaknak tete hi caphek parah
ngansak ding) keng hai seh - X (a thupi lo tinak), ~ (a thupi
tuk) ! (a thupi lawlaw)

Zohthim ding: Suncaw ah ziang ei ding, it ding lole Biak inn
feh ding, hnipuan lei ding mi rawng, Jesu cu Rundamtu ih
zum ding le zum lo ding, ziang thuhla zir ding tivek.

Bible Thuanthu sim aw

Relpi awla, simfiang hai aw:

1. Thuhram: Thuthen can, Pathian ngaihsak hruaitu tlaksam
can, mi kip in anmai tha an ti mi an tuah. (Canghril)

2. Israel ram ih mangtam umnak san, “Cawhnawi le khuaiti
zu luannak Pathian ih tiam mi ram ziang siar lo nak”.
(Dan peksalnak 30: 15-20)

3. Elimelek cun a innsang cu milem biaknak Moab ram fehpi
ding a hril. An khawkhan mi cu Pathian in a theihsak lo.

4. Harsatnak an tawn mi; Elimelek a thi, Naomi cu nuhmei
ah a cang. Cui ram nunau nupi ih an thit hnuah, Mahlon
le Kilion cu fate an neih hlanah an thi, Ruth le Orpah khal
nuhmei ah an cang. (1: 3-5)

5. Naomi cun an ram ih kirsal dingin thutluknak a tuah,
ziangahtile Bethlehem ah rawl a um. A mo hrangah
mawhphurh latu a si. An ngilneihnak ruangah a fak zet
hai, asinan an hrangah pasal a tawlrelsak thei nawn lo.
Naomi cun anmai ram ih kirsal dingin a dil hai.

6. Bulpak in thutluknak an tuah: Orpah cu a kirsal, Ruth cun
Naomi a thlun. (1: 6-14)

7. Ziangruangah Naomi in nunaunu a hnen h kirsal ding a
duh ti le ziangruangah Orphah cun Moab ram kirsal
dingah thutluknak a tuah ti simfiang hai aw. Ruth hrangah
a thlen dah lo nak ram ih va feh cu ziang tlukin a harsa
ding ti ruat hnik hman.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Ruth thuanthu Part 1 (1)

Ruth le Orphah cun anmai ram ah an kirsal ding maw,
Bethlehem ah Naomi an thlun sawn ding ti mi an karlak
biakawknak thu a kawpawin simaw mi bur in simaw ruat uh.

Hi zirnak in kan zirsuah thei mi:

1. Thutluknak kan tuah mi in hngawng mi a nei - mi dang
hrang le kanmai hrang hngawng mi a nei. Cawmdawltu,
rualpi hril ding, nupi pasal thit ding, can, phone le paisa
hmandan pawl hrang thutluknak tuah ding thu ruat hnik,
tvp.

2. Thufim 3: 5 & 6 le 14: 12 siar aw. Pathian hrawlhawk
kan sian tikah a thabik mi thutluknak tuah a si. Cumi cu
ziangtin kan tuah thei ding?

C5-LEVEL 3
Zirnak 2 — Ruth

Thupi — Nuhmei a Kirsal

Bible Thu hlawm:  Ruth 1: 14-22 and 2: 1-3

Canghril: Ruth 1: 16-17

Kan zir thei mi thu hnih:

1. Naomi-ih dudawtnak le Naomi-ih Pathian a rinsannak cun
ram thar lamah feh ih, céng dingah Ruth hnenah
ralthatnak a pe.

2. Pathian kan rinsan maw, san lo asilole kan nunnak ah a
dang kan thupitter mi hrang pakhat cio thubawhcahnak
tuah ding kan si.

An ngainat mi kum upa lam pakhat ruat dingah tlawngtapawl
sut hai aw. Cu pa cu an ngainatnak san panga in ngan hai
seh. Mi bur thawn an ngansuah mi reltlang hai seh.

Himi thuanthu sungah a ni hnenah Ruth cu a peaw pumhlum
thluh. Ruth in Naomi nun ih a hmuh mi ziaza in Naomi-ih
Pathian rinsan dingin thazang a pe thei maw?

Bible Thuanthu sim aw

Relpi awla, simfiang hai aw:

1. Ruth le Naomi cu Bethlehem lamah an kirsal. Ruth cun
Naomi a duhdawtnak, Naomi ih Pathian a rinsannak le a
miphunpawl hnenih a pekawknak a langter. Thihnak
siarlo in, an karlak a then ding a si lo. (Canghril zoh aw)

2. Sangvut lak an thawk laifangah Naomi le Ruth an kirsal
ti an theih tikah Bethlehem ah lungawinak nasa zet a
thleng. (1: 19)

3. Hmin hin sullam an nei tlangpi theu; Cui an hmin le a
sullam lam cu a thlunaw tlangpi, a can ah cun tlunaw lo
khal an um. Naomi sullam cu ‘lungawi’ tinak a si, asinan
‘Mara’ tiah kawh a duh, a sullam cu ‘kha’ tinak a si.

4. Naomi cun a hmin thleng a duhnak san a um; A pasal le
a fapalepawl! in an thihsan, ‘zianghman loin’ a kirsal
ruangah a si. A nunnak ah Jehovah Pathian in riahsiatnak
le harsatnak a thlengter. (1: 20-21)

5. Ruth cun amai hrang le Naomi hrang tuah tul mi hnatuan
dingah duhnak nasa zet a nei. Elimelek thawn sungkhat,
16 hnatuan milian, Boaz tei 16 ah Ruth cun hnatuan ding
a hmungah. (2: 1-3)

6. Bethlehem an thlenin Ruth-ih nun ah Pathian in ziangtin
hna a tuan ti ruat tlang uh.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Ruth thuanthu Part 2 (1)

Mi bur in atthlakza thusuhnak nei uhla, pa 2 lole 3 in
thusuhnak tuah uh.

Hi zirnak in kan zirsuah thei mi:

1. Duhhrilnak dik lo kan tuah mi ruangah nun ah harsatnak
a thleng ringring lo, asinan duhhrilnak dik lo kan tuah
tikah siaralnak sungah peaw dingin kan timlam ding ih,
Pathian hnenah ngaidamnak kan dil ding a si.

2. Boruak thar hmatawn ding kan si tikah in bawm dingah
Pathian kan rinsan ngaingai maw?

C5-LEVEL 4
Zirnak 2 — Ruth
Thupi — Pathian hnenah Naomi a kirsal

Bible Thu hlawm:  Ruth 1: 15-22

Canghril: Ruth 1: 16-17

Kan zir thei mi thu hnih:

1. Naomi-ih dudawtnak le Naomi-ih Pathian a rinsannak cun
ram thar lamah feh ih, céng dingah Ruth hnenah
ralthatnak a pe.

2. Pathian rinsannak le nun hlanawknak cun theih dah lo
nak hmun lam ke kar ding le harsat can ih thutluknak tuah
dingah in bawm.

3. Innsang le rual le pipawl tlunih rinumnak le Bawipa Jesu
hnenih pekawknak cun Pathian a lungawiter.

Cahnah parah an kut zaphak kimvelin suaiter aw. Cule zuk
pakhat parah ‘RINUMNAK’ tin ngan. Cule kut zungpawl le
zungpi parah mi pakhat hnenih rinumnak langtertu ding
cafang lole thu hlawm ngan aw. Tidan simaw uh. Ruth cun
Naomi hnenah mangbangza a rinumnak a langter, cule
Naomi-ih Pathian hnen khalah a langter, asinan pakhat ciar
in thutluknak cu tuah ding an si.

Bible Thuanthu sim aw

Relpi awla, simfiang hai aw:

1. Orpah cun an khaw lamih kirsal dingin thutluknak a tuah
tikah mitthli thawn thlahliamawk a tul ta. (1: 14)

2. Ruth cun Pathian a rinsannak, Naomi hnenih a rinumnak,
amah thawi umtlang a duhnak, Naomi-ih miphun cu a
miphun si ve dingah, Naomi-ih Pathian cu a Pathian ih
rinsan ding le Naomi a thihnak ih thi ve dingah a
phuanglang. Thihnak siarlo in, an karlak a then ding a si
lo. (Canghril)

3. Rual le pipawl le innsang tlunih rinumnak langter hi a
thupi tuk mi a si; Bawipa Jesu hnenih pekawknak hi a
thupisin lai hrih.

4. Bethlehem khua ah Naomi le Ruth an thlengsal cu boruak
a danglamter nasa. Sangvut an lak thawk can fangte a
si. Naomi sullam cu ‘lungawi’ tinak a si, asinan ‘Mara’
tiah kawh a duh, a sullam cu ‘kha’ tinak a si. Naomi cun
a hmin thleng a duhnak san a um; A pasal le a fapalepawl
in an thihsan, ‘zianghman loin’ a kirsal ruangah a si.
(1: 19-22)

5. Pathian hnenih kirsal ding cun Naomi nun ih tuarnak
boruak in a thawk a tul. A rak ti sual mi cu cohlangin,
Pathian hnenah a hlanaw, cule Pathian lainatnak cun
himten inn ah a thlenpisal.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Ruth Thuanthu Part 1 (1)

Bethlehem Thuthang tawiten ngan aw, cule thulu ah
‘Nuhmeinu a kirsal’ ti mi hmang aw.

Hi zirnak in kan zirsuah thei mi:

1. Ruth ih rinumnak in Naomi a luahkhat tiah ziangruangah
na ruat? Nang le kei nun ih an hmuh mi ruangah mi dang
in Khrih ah pumhlum in an zumnak an thumaw duh ve
pei aw?

2. Siar aw Luke 15: 11-24 or 1 John 1: 9. Thil dik lo (sual)
kan tuah tikah nun hlanaw dingah hi Cang in tha in pe
maw? Ngaidam kan dil maw?

C5-LEVEL 3
Zirnak 3 — Ruth

Thupi — Mineinung Sungkhat

Bible Thu hlawm:  Ruth 2: 1-23

Canghril: Ruth 2: 20

Kan zir thei mi thu hnih:

1. Harsatnak in humhim ding le a lainatnak a parih langter
dingah a sungkhat nai a si mi, Boaz-ih 16 ah Ruth a
kaihhruainak hmangin Pathian in Ruth le Naomi cu a
fingkhawi hai a si.

2. Nuntu khawsaknak harsa zet hman sehla, kan nunnak
hrang a thabik a kaihhruainak co dingin Pathian kan
rinsan thei a si.

Ram dangah hnatuan thar tuan thawk dingin a ni khatnak
hrang ke na kar thawk tin vun suangtuah hnik hman. Na
ruahnak ah ziang a ra suak ti a bur in ruattlang uh. Na
ngaihsak mi pa 3 ziang a si pei?

Bible Thuanthu sim aw

Relpi awla, simfiang hai aw:

1. Amah le Naomi ih nuntu khawsaknak hrang pumpeawin
Ruth cu hna a tuan. Boaz ti mi pai |6 ah a va feh. Fang
attu cun an at ih, siahhlawh nunaupawl! cun an hrelh mi
fang 1ép tawm dingah an dung lamin an thlun. Fang Iép
an sar hrelh mipawl cu farah le nuhmei hrang (khawm
dingah) tan ding mi a si (2: 1-3)

2. L6 neitu, Boaz cun Ruth cu a theithiam, zo so a si tiah a
sut hai, cule annih in Moab ram mi a si, a ra thlen in
tutiang cawl loin a tuan rero tiah an sim. (2: 5-7)

3. Ruth hnenah Boaz a lainatnak a langter. Anih cun Ruth
hnenah siahhlawh nunaupawl hnenah um awla, na ti a
hal le tidai khawl tawm haiaw tiah a ti. A hnatuantupawl
hnenah hi nu hnaihnawk lo dingin a sim hai, suncaw ei
can ah sang rawh mi ra ei ve seh tiah a cah hai. (2: 8-9)

4. Ram dang mi si cingin, a parah thatnak a co mi ruangah
Ruth cu lungawinak in a khat, hi vek co dingah ka phu lo
tuk nan si khawh aw tiah a ti — himi cun kan hrang
Pathian-ih duhdawtnak le zangfahnak (Phu lo cingih
Pathian zangfah lainatnak tinak) hmuhsaknak a si. (2: 10-
13)

5. Naomi tlunih Ruth-ih rinumnak le Pathian rinsan tei a um
cu Boaz in a ngaisang nasa.

6. Ruth-ih hlawhtlinnak le Boaz-ih thuhla thar a theih mi cun
a tha a nuamter. (2: 17-20)

7. Pathian cun khawkhan mi a nei ih, an nunnak a kaihruai.

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Ruth thuanthu Part 2 (1)

Tuisun ih zir mi sungin thusuhnak tawi panga tuahin
kawpawin tuah tlang hai seh. Thusuhnakpawl cu kawp
pahnih in sutawtawn hai seh.

Hi zirnak in kan zirsuah thei mi:

1. Pathian a rinsannak cun Ruth cu mizangzel ah a tuah lo.
Taimak suahih ca zoh si loin, camibuai tuah can ah
Pathian in lo bawm dingah na beisei maw?

2. Mithar dang nan thu zirnak ah an ra tel ve. Boaz in Ruth
hnenih a tuah vekin, an hrang rualpi tha siin na bawm ve
pei maw, aslilole na rualpi vekin a kiangah na um ding
maw, thei lo vekin na umsan sawn ding saw?

C5-LEVEL 4
Zirnak 3 — Ruth
Thupi — Pathian Kaihhruai mi Nuhmei

Bible Thu hlawm:  Ruth 2: 1-23

Canghril: Ruth 2: 20

Kan zir thei m i thu hnih:

1. Fang lak aan cun Naomi le Ruth hrang hnatuan ding can
remcang a tuahsak.

2. Boaz cu a sungkhat nai ram dang mi, Ruth hrang a
tirhsiang zet, cule a rinumnak le a taimaknak a theih
thiamsak. Pathian lungawi zawng thawi milaw mi hna
tuan ringring ding kan si.

Mi bur in reltlang ding: Hnatuan hi kan hrangah a tha maw,
asilole ‘thil tha lo tuah tengteng tul mi’ a si maw? Asilole
Mi bur in hna lole hnatuantu reltlang uh, ziang vek tlinnak nei
mi hawl ding a si ti reltlang uh.

Bible Thuanthu sim aw

Relpi awla, simfiang hai aw:

1. Pathian dan cun fang attupawl |6 sungih hrelh mi fang Iép
cu siahhlawhpawl in an sar ding a si lo, ram sungih
mifarah le nuhmei, Ruth vek hrang tan ding a si tih a sim.
(2: 1-3)

2. Ruth hnenih ‘thil thleng mi’ (Pathian-ih kaihhruainak!)
Elimelek-ih sungkhat, 16 neitu Boaz tei 16 ah Ruth cu
hnatuan ding a si. Anih cu ram dang mi, hnatuan taima
zet a si ti Ruth thuhla an rak sim hai, cule Boaz cun a
hminsin. (2: 5-7)

3. Ruth hnenah Boaz in a lainatnak a langater. Ruth hnenah
cun siahhlawh nunaupawl hnenah um awla, na ti a hal le
tidai khawl tawm haiaw tiah a ti. A hnatuantupawl hnenah
hi nu hnaihnawk lo dingin a sim hai, suncaw ei can ah
sang rawh mi ra ei ve seh tiah a cah hai. (2: 8-9)

4. Ram dang mi si cingin, a parah thatnak a co mi ruangah
Ruth cu lungawinak in a khat, hi vek co dingah ka phu lo
tuk nan si khawh aw tiah a ti — himi cun kan hrang Pathian-
ih duhdawtnak le zangfahnak (Phu lo cingih Pathian
zangfah lainatnak tinak) hmuhsaknak a si. (2: 10-13)

5. Naomi tlunih Ruth-ih rinumnak le Pathian rinsan tei a um
cu Boaz in a ngaisang nasa, cule Pathian a rinsan ih a
thlazar hnuaiah himten a um. (2: 11-12)

6. Boaz-ih thuhla a theih tikah Naomi cu a thin a nuam nasa.
(Canghril)

7. Elimelek-ih sungkhat, Boaz-ih 16 ah Ruth cun amai hrang
tuan ding mi a hmungah. A cante ih an ra thlen le hi
thilpawl ah an hrang thatnak dingah Pathian in hna a tuan
rero.

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.
Hmuh aw: FBI — Ruth thuanthu Part 2 (1)

‘Bethlehem ih hna ka tuan hmaisabik ni’. Ruth vekin ruataw
hnik, anih cun a hnatuannak thuhla ni tin cabu ah a ngan
(diary). Ziang ruahnak lole ziang khansa mi lam saw a
ngankhum pei?

Hi zirnak in kan zirsuah thei mi:

Ni khat cu Ruth in 10kg (cuai 7) tluk tam fang a sarkhawm —
taimak suahin a tuan ti a langter!

Siar Kolosa 3: 22-24. Hnatuannak ih kan thinlungput si ve
dingah Ruth-ih nun in zohthim ding le hi Cang in ziang tluk
in neh?

BES — Teachers Guidelines — Biblethu Level 3 le 4 Series C1-C6 — CFM - Falam Chin 25



THEIHTER AW

ZOHSAL AW

C5-LEVEL 3
Zirnak 4 — Ruth

Thupi — Pathian Duhnak

Bible Thu hlawm:  Ruth 3: 1-18 & 4: 1-17

Canghril: Sam 37: 5

Kan zir thei mi thu hnih:

1. Ruth-ih hmai lam nun hngethngai dingah Naomi cun a
duh, curuangah a hrang pasal a timlamsak, cule
Elimelek-ih 16 ah Ruth a fehter.

2. Pathian in Ruth le Naomi thlawsuah a pe. Milem biak
hnakin Pathian thu thlun a hril sawn nak in kan
rundamnak hrang Pathian ih khawkhan mi sungah Ruth
a telngah.

Cahnah parah ‘sungkua umdan’ zuk in suai hai seh. An
suahnak pi le pu thuhla zing zawi thei, lole rel thei pakhat tal
an um maw.

Bible Thuanthu sim aw

Relpi awla, simfiang hai aw:

1. Ruth hrang Naomi ih khawkhan mi cu Elimelek-ih Iéram
leikirsal le Ruth cu nupi ah thiin, Boaz cu an sungkhat
laicin — tlentu dingah va naihniam ding a si. (3: 1-2)

2. Fang ah lai can zan lam a si. Zanriah a ei hnuah fifirpawl
ih ruk hlohlonak dingah fang retkhawm mi kiangah cun it
ding a si.

3. Naomi cun Ruth cu a hnipuan thabik hruk ih, fang
retkhawm mi kiangih riak Boaz hnenih feh dingin a fial.
Ruth cu thulungin Boaz hnenah cun a feh, cule a kiangah
cun ava it ve. (3: 3-6)

4. Boaz cu zan ah a hung thang ih, a ke lamih it Ruth cu a
hmu. Anih cun sungkhat laicin tlentu a si ti Iangternak ah
a hnipuan in a ke khuhsak dingah Ruth cun a dil. (3: 9)

5. Boaz cun bawm dingin thu a tiam, asinan amah hnakih
sungkhat nai suh hmaisat ding a si. Boaz cun Ruth cu
Naomi hrang fang a phurhter ih inn ah a tlunter. (3: 10-
15)

6. A thaizing ah Boaz cun upa pahra a kokhawm hai, cule
khawpi sangka ih um sungkhat dang thawn. Hi sungkhat
in Ruth nupi ih thit a duh lo asile Boaz cun a thi thei ding
ih, leiram khal a hrangah a leisak thei ding. (4: 1-6)

7. Naute an nei cu Naomi a lungawi tuk, cui naute cu Obed
tiah an ko, cupai tu le fa cu Siangpahrang David-ih tu pa
ah a hung cang. (4: 16-17)

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Ruth Thuanthu Part 3 (1)

Canghril hrekkhat ngan in, hminsinnak tuah uh. Na tuah
phahin himi Cang in Ruth-ih thuanthu ziangti vekin a
hmuhsak ti ruat uh.

Hi zirnak in kan zirsuah thei mi:

Kum 1000 lai liam zo mi ah, Bethlehem ah Boaz le Ruth tei
sungkua cithlah hmangin a Fapa ra suak dingah Pathian in
a siang. Curuangah Moab nunau, ram dang mi, milem bia
cu kan rundamnak hrang Pathian ih khawkhan mi thuanthu
sungah a tel — Pathian nung rinsan dingah thutluknak a tuah
hi a hrangah ziang tlukin a thupi? Pathian le Bawipa Jesu
Khrih kan rinsan tikah, anih cun thutluknak kan tuah mi ziang
a cang ding ti a thei thluh? Pathian lawngin a thei!

C5-LEVEL 4
Zirnak 4 — Ruth
Thupi — Pathian in Boaz le Ruth thlawsuah a pe

Bible Thu hlawm:  Ruth 3: 1-18 & 4: 1-17

Canghril: Ruth 4: 10

Kan zir thei mi thu hnih:

1. Ruth-ih hmai lam nun hngethngai dingah Naomi cun a
duh. Naomi cun ‘sungkhat laicin tlen thei tu’ ding Boaz a
hmu — anih cun leiram a lei ding ih, Ruth cu a nupi ah a
thi ding, cutin an leiram an cosal thei nak dingah a si.

2. Ruth le Naomi cu an beiseinak lanpin thlawsuah an si.
Milem biak hnakin Pathian thu thlun a hril sawn nak hin
kan rundamnak hrang Pathian ih khawkhan mi sungah
Ruth a telngah.

An falepawl nupi thitnak ah nu le pa an tel ve nak nunphung
a um. Himi a hlawknak le hawk lo nak a bur in reltlang uh.

Bible Thuanthu sim aw

Relpi awla, simfiang hai aw:

1. Naomi cun an ram leisak ih, anmai ta sisal dingah
‘sungkhat laicin tlentu’ le Ruth thitu ding a ngaihven.
Naomi cun Boaz va naihniam ih a netnak ah dilngennak
tuah dingah Ruth cu ruahnak a pe. (3: 1-2)

2. Fang ah lai can zan lam a si. Zanriah a ei hnuah fifirpawl
ih ruk hlohlonak dingah fang retkhawm mi kiangah cun it
ding a si.

3. Naomi cun Ruth cu khawihfaiawin, zihmui hnih ih, a
hnipuan thabik hrukin, fang retkhawm mi kiangih riak,
Ruth cu thu lungin Boaz hnenah cun a feh, cule a kiangah
cun a va it ve. A ke puan thawn khuh lo dingin Naomi
cun a sim, cumi cu hmuhsaknak hrangah a si, Ruth cu a
kiangah it in, a hngak cuahco. (3: 3-6)

4. Boaz a hung thang ih a kiangah Ruth a it ti a hun hmu.
Anih cun sungkhat laicin tlentu a si ti langternak ah a
hnipuan in a ke khuhsak dingah Ruth cun a dil. (3: 9)

5. Boaz cun bawm thei a duh zet, asinan amah hnakih
sungkhat nai suh hmaisat ding a si. Boaz cun Ruth cu
Naomi hrang fang a phurhter ih inn ah a tlunter. (3: 10-
15)

6. A thaizing ah Boaz cun upa pahra le a sungkhat dang
thawn a kokhawm hai. Cu pa cun Ruth cu nupi ih thit a
duh lo asile Boaz cun thutiam hngehternak ah a kedam
a phawih ih mi dang a pe. (4: 1-8)

7. Naute an nei cu Naomi a lungawi tuk, cui naute cu Obed
tiah an ko, cu pai tu le fa cu Siangpahrang David-ih tu pa
ah a hung cang. (4: 16-17)

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.
Hmuh aw: FBI — Ruth Thuanthu Part 3 (1)

An neihawk hnu ah, a bur in, lole mimalte thawn TV
thusuhnak timlam uh. Ruth in siseh, Boaz khal in siseh
thusuh ding awm a suh ding mi ziang vek a si pei?

Hi zirnak in kan zirsuah thei mi:

Siar aw 1 Korin 6: 19-20 & 1 Peter 1: 18-19.

* Misualpawl in tlennak hrang le Pathian sungkua ih
hruaikirsal kan sinak dingah Khrih in a man ziang zat a
pe?

* A man siar cawk lo thawi tlen mi kan si ahcun kan mah le
mah sunlawihawk hnakin, Pathian sunlawinak pe sawn
ding kan si.

* Hi lungput le duhhrilnak hi ni tinten ziangtin kan tuah?

C6 — LEVEL 3
Zirnak 1 — Samuel

Thupi — Pathian hnenih thlacam

Bible Thu hlawm: 1 Samuel 1: 1-28

Canghril: 1 Samuel 1: 10-11

Kan zir thei mi thu hnih:

1. Hannah cun fapa dilin Pathian hnenah thla a cam.

2. Kan tul can ih kan thlacamnak Pathian cun a sang ih, in
theihsak.

Mi in thla an cam ding ih na ruah mi panga in tarlang aw.
Cupawl cu a bur in ruattlang uh.

Bible Thuanthu sim aw

Relpi awla, simfiang hai aw:

1. Elkanah cun nupi pahnih a nei — Peninnah le Hannah an
si. Peninnah cun naute a nei, asinan Hannah cun a nei
lo. (1: 1-2)

2. Bawipai inn ih an feh tikah Hannah cu a riah a sia zet,
ziangahtile Peninnah in a hmuhsuam. Hannah cu Bawipa
hnenah thlacamin, a tap. (71: 2-10)

3. Fapa a pek asile Pathian hnenih pesal dingah Hannah
cun Pathian hnenah thu a tiam.

4. Eli cun Hannah cu zuri ah a ruat ih, dik lo piin thu a then,
zianghtile a hmur cu a phun rero nan a aw a suak lo.

5. Jehovah hnenah kan thinlung ka thlebung a si tiah
Hannah cun a simfiang. Hannah cun thungai thu a sim ti
Eli cun a thei ih, thlawsuah a pe. (1: 12-18)

6. Jehovah cun Hannah cu a cing ringring, cule fapa a pe.
Hannah cun Samuel tiah hmin a sak, a thutiam vek cun
a tuah ih, Jehovah hnenah a hlan. (1: 20)

7. Thlacamnak thawn kan harsatnak hmuahhmuah Pathian
hnenah kan thlen thluh thei, asinan kan beisei vek cun
Pathian in in sang thluh lo.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Samuel a suak (1)

Zuk tar ding paruk tuah awla, thuanthu timlam aw. Mi bur in
na tuah thei.

Hi zirnak in kan zirsuah thei mi:

1. Riahsia le phurrit ih a um tikah Hannah cu Pathian
hnenah a kirsal. Kannih khal cu vekin kan tuah thei ve a
si? Kan zate hrangah thlacamnak hi ziang tlukin a thupi?

2. Jehovah hnenih a fapa pe dingih a thutiam cu Hannah in
a mang ringring — kan thutiam kan tuahsuak ve maw?
Bawipa hnenah thutiam mi kan tuah ve maw?

C6 — LEVEL 4
Zirnak 1 — Samuel
Thupi — Pathian hnen i thlacam

Bible Thu hlawm: 1 Samuel 1: 1-28

Canghril: Mathai 6: 5-8

Kan zir thei mi thu hnih:

1. Hannah cun fapa dilin Pathian hnenah thla a cam.

2. Pathian cun a thlacamnak a ngaisak ih, a sang, cule
Pathian cun kan thlacamnak in theihsak ih, a phi in pe
theu.

A hnuai lamih thupawl hi ruattlangin, pehtlaihawter u
1. Ziangruang thla an cam?

2. Thla na cam tikah thil cang mi a um maw?

3. Ziang hrangah thla an cam tlangpi?

4. Ziang tikah thla an cam theu?

Bible Thuanthu sim aw

Relpi awla, simfiang hai aw:

1. Elkanah cun nupi pahnih a nei — Peninnah le Hannah an
si. Peninnah cun naute a nei, asinan Hannah cun a nei
lo. (1: 1-2)

2. Bawipai inn ih an feh tikah Hannah cu a riah a sia zet,
ziangahtile Peninnah in a hmuhsuam. Hannah cu Bawipa
hnenah thlacamin, a tap. (71: 2-10)

3. Fapa a pek asile Pathian hnenih pesal dingah Hannah
cun Pathian hnenah thu a tiam.

4. Eli cun Hannah cu zuri ah a ruat ih, dik lo piin thu a then,
zianghtile a hmur cu a phun rero nén a aw a suak lo.

5. Jehovah hnenah kan thinlung ka thlebung a si tiah
Hannah cun a simfiang. Hannah cun thungai thu a sim ti
Eli cun a thei ih, thlawsuah a pe. (1: 12-18)

6. Jehovah cun Hannah cu a cing ringring, cule fapa a pe.
Hannah cun Samuel tiah hmin a sak, a thutiam vek cun
a tuah ih, Jehovah hnenah a hlan. (1: 20)

7. Thlacamnak thawn kan harsarnak hmuahhmuah Pathian
hnenah kan thlen thluh thei, asinan kan beisei vek cun
Pathian in in sang thluh lo.

Canghril simfiang awla, zir dingin tlawngtapawl thape hai aw.
Zirnak 1 nak ih tuah ding mipawl tuah thluh aw.
Hmuh aw: FBI — Samuel a suak (1)

Himi zirnak in na zirsuah mi thuhla cahnah parah pahnih
kawpawin ngan uh. Thu hlawm then pahra hrawng tal ruat
thei tum uh.

Hi zirnak in kan zirsuah thei mi:

1. Thutiam na tuah netabik can kha ziang tik ah a si? Na
tiam vekin an tuah maw? Jehovah hnenah thutiam mi na
nei maw?

2. Canghril mi Mathai 6: 5-8, sung in thlacamnak
thuhrampi na zirngah mi ziang a si?

3. Pathian in na thlacam a phi a lo pek lai can ruat awla, mi
dang sim sawng ve aw.

BES — Teachers Guidelines — Biblethu Level 3 le 4 Series C1-C6 — CFM - Falam Chin 27



THEIHTER AW

ZOHSAL AW

C6 — LEVEL 3
Zirnak 2 — Samuel

Thupi — Pathian hmaiih than

Bible Thu hlawm: 1 Samuel 2: 1-2, 18-21, 26, 34

Canghril: 1 Samuel 2: 30

Kan zir thei mi thu hnih:

1. Hannah cu Jehovah in thlawsuah a pe, cule Samuel a
neih ruangah lungawi thu a sim. Jehovah hnenah Samuel
peksal cu a tum mi hrimhrim a si. Samuel cu Pathian
duhsaknak coin a thang vivo.

2. Amah a sunlawihtu cu Pathian khal in a sunlawih ve.

Pathian na thangthatnak can netabik ziang tik a si? Pathian
kan thangthat thei dan le kan sunlawih thei dan phun
dangdang ruat hnik hman.

Bible Thuanthu sim aw

Relpi awla, simfiang hai aw:

1. Pathian in fapa a pek ruangah Hannah cu a lungawi tuk.
Pathian in a hrangih a tuahsak mi le zo a si ti a
theihfiangnak ruangah lungawi thu a sim. (2: 1-11) A
thutiam mi vekin a tuahsuak ih, Bawipa hnenih a fapa a
hlan mi ruangah lungawi thu a sim.

2. Jehovah-ih Inn ah Pathian rian dingin Samuel cu hruai a
si. Kum tinten a hnenah a nu a feh ih, hnipuan mawi zet
a ken theu. (2: 18-19)

3. Hannah cun fa tampi nei sin dingin Pathian hnenah Eli
cun a dilsak. Pathian in Hannah cu fapa 5 rori thlawsuah
a pe. (2: 20-21)

4. Samuel cun taima zetin Pathian a rian, cule Pathian
duhsaknak a co. (2: 26)

5. Eli-ih falepawl cu Pathian dokalhin an sual, cule Pathian
in hremnak a pe hai. (2: 34)

6. Pathian-ih thupek thlun loih hremnak tuar Eli-ih falepaw/
le Pathian lunghmui zawngih nung Samuel karlak
danglamnak ruat hnik aw.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Nauhak Samuek hnenah Pathian a tawng

(1)

1. Hmai lam hrang thutluknak na tuah ding mi ruat hnik
hman. Ziangtin Pathian na upat thei ding? Mi bur thenin
ruattlang uh.

2. Na nunnak ih Pathian na sunlawih thei dan ding lamzin
hawl aw.

Hi zirnak in kan zirsuah thei mi:

1. Kolosa 3: 23 zohsal aw. Pathian hnatuannak ah ziang
lungput kan nei ding?

2. Na tuah mi tinkim ah Pathian na sunlawih maw?

3. Thutluknak na tuah mi in Pathian sunlawih dingah a
hnenah bawmnak dil aw.

C6 — LEVEL 4
Zirnak 2 — Samuel
Thupi — Pathian hmai i than

Bible Thu hlawm: 1 Samuel 2: 1-36

Canghril: 1 Samuel 2: 30

Kan zir thei mi thu hnih:

1. Hannah cu Jehovah in thlawsuah a pe, cule Samuel a
neih ruangah lungawi thu a sim. Jehovah hnenah Samuel
peksal cu a tum mi hrimhrim a si. Samuel cu Pathian
duhsaknak coin a thang vivo

2. Amah a sunlawihtu cu Pathian khal in a sunlawih ve.

Pathian an thangthatnak can netabik ziang tik a si? Pathian
kan thangthat thei dan le kan sunlawih thei dan phun
dangdang ruat hnik hman.

Bible Thuanthu sim aw

Relpi awla, simfiang hai aw:

1. Pathian in fapa a pek ruangah Hannah cu a lungawi tuk.
Pathian in a hrangih a tuahsak mi le zo a si ti a
theihfiangnak ruangah lungawi thu a sim. (2: 1-11) A
thutiam mi vekin a tuahsuak ih, Bawipa hnenih a fapa a
hlan mi ruangah lungawi thu a sim.

2. Jehovah-ih Inn ah Pathian rian dingin Samuel cu hruai a
si. Kum tinten a hnenah a nu a feh ih, hnipuan mawi zet
a ken theu. (2: 18-19)

3. Hannah cun fa tampi nei sin dingin Pathian hnenah Eli
cun a dilsak. Pathian in Hannah cu fapa 5 rori thlawsuah
a pe. (2: 20-21)

4. Samuel cun taima zetin Pathian a rian, cule Pathian
duhsaknak a co. (2: 26)

5. Eli-ih falepawl cu Pathian dokalhin an sual, cule Pathian
in hremnak a pe hai. Puithiam rawngbawl hna an tuan
dingih Pathian in a fial mi a thupek an thlun lo. (2: 34)

6. Pathian-ih thupek thlun loih hremnak tuar Eli-ih falepaw/
le Pathian lunghmui zawngih nung Samuel karlak
danglamnak ruat hnik aw.

Canghril simfiang awla, zir dingin tlawngtapawl thape hai aw.
Zirnak 2 nak ih tuah ding mipawl tuah thluh aw.
Hmuh aw: FBI — Nauhak Samuek hnenah Pathian a tawng

(1)

1. Sam 103: 1-5 siar aw. Na nunnak ih Pathian in a tuah mi
thil tha ruangih Pathian thangthatnak le thlacamnak ngan
aw.

2. Bible hmang awla, na tuah thei mi hna tampi na hmuh
thei zat minung kawpawin ngan aw. Tuisun ah
Khristianpawlih mawhphurh hleiceih na ruah mi
ngansuak aw.

3. Tuah ding mi hna in pek mi kip in ziangtin Pathian kan
sunlawih thei ding ti reltlang uh.

Hi zirnak in kan zirsuah thei mi:

1. Na ni tin nun ih Pathian lawng sunlawih dingih lo bawm
dingah Pathian hnenah thlacam aw.

2. Khristian in a hnatuannak ih lungput a neih ding mi
reltlang uh. Zohsal aw Kolossa 3: 23.

THEIHTER AW

ZOHSAL AW

C6 — LEVEL 3
Zirnak 3 — Samuel

Thupi — Pathian aw ngai

Bible Thu hlawm: 1 Samuel 3: 1-21

Canghril: 1 Samuel 3: 10

Kan zir thei mi thu hnih:

1. Pathian in Samuel biak a thawk.

2. Bible hmangin milai hnenah Pathian in thu in sim.

“Ngaitu si hi ziang tlukin a tha” ti tlawngtapawl sut hai aw

Thulu pakhat khat sungt a tawngfang 20 hrawng ngan
phahin nuamteten siar aw (thimnak... rawl, rannungpawl,
tvp.) Cui lak h ngai an cak bik mi tawngfang thulu a dangten
sim hai aw. Cu mi na theh tikah, an cinken zat minit 2 sung
ngansuakter hai aw. Na sim mi sungih tel lo mi tawngfang
ngantu an um maw ti zoh aw.

Zo in hmanten a ngan ti zohsak hai aw.

Bible Thuanthu sim aw

Relpi awla, simfiang hai aw:

1. Himi bung cng sungih thil* cang mi thu ah Samuel cu
nauhakte a si lai vekin Pathian aw a thei hrih lo.

2. Zan khat cu a ih laiah, a hmin kawhnak aw a thei. (3: 1-
4)

3. Eli ah a ruat ih, Samuel cu a tho, cule a theih duh mi sut
dingah a hnenah cun a va tlan. Eli cun a kawh lo thu a
rak sim. (3: 6)

4. Jehovah in Samuel a ko ti Eli in a theihthiam hlanah hi
vekin vei thum rori a cang, neteah cun ziang tuah ding ti
Eli cun Samuel cu a sim. (3: 8-9)

5. Pathian in Samuel a kosal, cule hi tum cu Eli in a sim
vekin Samuel cun a sawn. (3: 10)

6. Eli teih innsang ah ziang a tleng cing ding ti thucah
hmangin Pathian cun Samuel cu a sim. (3: 11-14)

7. Athaizing ah Samuel cun thucah cu Eli sim ding a si. Sim
ding a tih, asinan Eli cun ka hnenah ziang htu hman thup
hlah tiah a ti. (3: 15-18)

8. Akum tluanin Pathian in Samuel hmangin thu a sim, cutin
anih cu Pathian profet tiah theih mi a rung si. (3: 19-21)

9. Kha lai can ah Bible an neih lo lai a si ruangah a hril
hleice mi milai hnenah Pathian in tldng zetin thu a sim ti
simfiang hai aw. Cu laiah annih cu profet tiah kawh an si,
cule an hna cu an theih mi thucah mi dang hnenih simsin
ding a si.

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.

Hmuh aw: FBI — Nauhakte Samuel hnenah Pathian in thu a
sim (1)

Siar aw 2 Timothy 3: 16.

Ni tin in kan siar mi Bible hmangin Pathian in kan hnenah
ziangtin thu in sim ti reltlang uh.

Hmanhmanten Bible siar hi Khristian hrangah a thupi tuk mi
a si. Himi tuahcih thei dan ding lamzin hawl in bawmawtawn
uh.

Hi zirnak in kan zirsuah thei mi:

1. Bible siar le thlacam ih can na hmang zat ruat tha sal hnik
— tawk na ti maw? Na tuahbét thei hrih maw?

2. Na fiangaw lo asile lo bawmtu lole hruaitu hnenah a
tuahdan ding sut aw.

C6 — LEVEL 4
Zirnak 3 — Samuel
Thupi — Pathian aw ngai

Bible Thu hlawm: 1 Samuel 3: 1-21

Canghril: 1 Samuel 3: 10

Kan zir thei mi thu hnih:

1. Pathian in Samuel biak a thawk.

2. Bible hmangin milai hnenah Pathian in thu in sim.

Tlawngtapawl kha mi pakhat thungaithla tha zet a si ti an
theih mi ruat dingin fial hai aw. Ziangruangah kha pa/nu
kherkher an hril ti sut hai aw? Kha pa/nu khan a ngaithla tha
zet ti ziangtin a thei ti sut hai aw

Annih the thu ngaithla tha an si maw ti sut hai aw.

Bible Thuanthu sim aw

Relpi awla, simfiang hai aw:

1. Himi bung cang sungih thil cang mi thu ah Samuel cu
nauhakte a si lai vekin Pathian aw a thei hrih lo.

2. Zan khat cu a ih laiah, a hmin kawhnak aw a thei. (3: 1-
4)

3. Eli ah a ruat ih, Samuel cu a tho, cule a theih duh mi sut
dingah a hnenah cun a va tlan. Eli cun a kawh lo thu a
rak sim. (3: 6)

4. Jehovah in Samuel a ko ti Eli in a theihthiam hlanah hi
vekin vei thum rori a cang, neteah cun ziang tuah ding ti
El cun Samuel cu a sim. (3: 8-9)

5. Pathian in Samuel a kosal, cule hi tum cu Eli in a sim
vekin Samuel cun a sawn. (3: 10)

6. Eli teih innsang ah ziang a thleng cing ding ti thucah
hmangin Pathian cun Samuel cu a sim. (3: 11-14)

7. Athaizing ah Samuel cun thucah cu Eli sim ding a si. Sim
ding a tih, asinan Eli cun ka hnenah ziang thu hman thup
hlah tiah a ti. (3: 15-18)

8. Akum tluanin Pathian in Samuel hmangin thu a sim, cutin
anih cu Pathian profet tiah theih mi a rung si. (3: 19-21)

9. Kha lai can ah Bible an neih lo lai a si ruangah a hril
hleice mi milai hnenah Pathian in tldng zetin thu a sim ti
simfiang hai aw. Cu laiah annih cu profet tiah kawh an si,
cule an hna cu an theih mi thucah mi dang hnenih simsin
ding a si.

Canghril simfiang awla, zir dingin tlawngtapawl thape hai aw.
Zirnak 3 nak ih tuah ding mipawl tuah thluh aw.

Hmuh aw: FBI — Nauhakte Samuel hnenah Pathian in thu a
sim (1)

Siar aw Job 33: 14-18, Luke 6: 46-49. Ziangruangah,
ziangtin tuini ah milai hnenah Pathian in thu a sim ti reltlang
uh. Bible a thupitnak thu simfiang aw.

Khristian hrangah hmanten Bible zir hi ziangruangah a
thupi? Himi tuahcih thei dingin bawmawtawn uh.

Hi zirnak in kan zirsuah thei mi:

1. Himi hrang can na hman mi ah Pathian aw na ngai taktak
maw, a lo sim mi na thei ngaingai maw ti nangmah te
sutaw aw.

2. Bible siarnak le thlacamnak ih can na hmandan hi hnakih
tam hmang thei dingin tumtahnak nei aw.

THEIHTER AW

ZOHSAL AW

C6 — LEVEL 3
Zirnak 4 — Samuel

Thupi — Pathian hrang hnatuan

Bible Thu hlawm: 1 Samuel 8: 1-9, 9: 1-8, 14-27, 10: 1

Canghril: 1 Samuel 9: 6

Kan zir thei mi thu hnih:

1. Israel tlunih siangpahrnag si dingah Pathian in Samuel a
kaihruai. Pathian thawi an pehtlaihawknak thu ah Samuel
cu thuanthu sungih thil thupi zet a tuah.

2. Pathian thawn naitei kan nun asile kan nunnak hin tumtah
mi a nei.

‘Hruaitu dungthlun’ ti mi lehnak rei lo ten tuahpi aw. Tlawngta
lakin ‘hruaitu’ hril aw. Mi dang in a tuah mi cawng dingin
pindan sung helkual seh, thawmvang tuah phahin,
cangvaihnak tuah seh.

Tlawngtpawl cu toter hai in, hruaitu tha in a neih ding mi
ziaza ziangvek a si ti sut awl, ngan hai seh. A thupi mi a
sangsangten ngan hai seh, cun aburin reltlang uh. Pahnih
lole pathum kawpaw khal in nan tuah thei.

Bible Thuanthu sim aw

Relpi awla, simfiang hai aw:

1. Riahsiatumza a si, Samuel falepawl cu Eli-ih falepawl
thawn an danglamnak um cuang hlah, Samuel le a tar vivo,
a fale lakin hruaitu tha hril ding khal an um lo. (8: 71-2)

2. Israel-mipawl cun an tlunih siangpahrang tuan dingah
hruaitu ruatsak dingin Samuel cu an dil, asinan Samuel
cu a lungawi lo. (8: 6)

3. A mipawl in an cohlan lo ruangah Pathian khal a lungawi
lo. (8: 6-9)

4. Lal in thuneihnak a co hnuih a tuah ding mi ruangah mipi
cu ralrinnak pe dingin Samuel cu Pathian in a sim. (8: 10-
18) Asinan mipi cun a thu ngai duh loin an él.

5. Benjamin miphun sungin, Saul cun a paih lak hlo hawl
dingin a pawk. Lamhla zet an hawl nan, an hmungah thei
lo. (9: 1-5)

6. Saul-ih siahhlawhpawl cun Samuel hnenah bawmnak dil
ih feh dingin ruahnak an pe, ziangahtile anih cun Samuel
thawn tawngaw dingah Pathian cun Saul cu a hruai, cule
hi pa hi si siangpahrang ih ka hril mi cu tiah Samuel
hnenah cun a sim. Samuel cu Saul hnenah cun rawl a ei
ve, cule siangpahrang dingah hrial a thil tihzah tlak
Pathian ih profet a si. (9: 6)

7. Samuel thawn tawngaw dingah Pathian cun Saul cu a
hruai, cule hi pa hi si siangpahrang ih ka hril mi cu tiah
Samuel hnenah cun a sim. Samuel cu Saul hnenah cun
rawl a ei ve, cule siangpahrang dingah hrial a thih. (9: 14-
27,10: 1)

8. Samuel cu thuthentu le profet ropi a si. A ropitnak thuthup
cu Pathian thawn nai zetih an pehtlaihawknak hi a si. Kan
nun pumhlum Pathian in in thunun thluh ding kan siang
ve asile hman tlak le mi tangkai zet mi kan si thei.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.

Hmuh aw: FBI — Siangpahrang dingah Samuel in Saul cu
hriak a thih (1)

Reltlang uh: Pathian thawn pehtlaihawknak ziangtin na
thangsoter sin ding ti mi thu ah hi zirnak in na zirsuah mi
ziang a si?

Samuel in a neih mi dawtumza a mizia ruat hnik hman. Tar
ding in simaw, zuk in simaw timlam aw.

Hi zirnak in kan zirsuah thei mi:

Pathian thawi nan pawlkdwmawknak le na nunnak hrangih
a tumtah mi famkimter dingin Samuel bangin a hnenah
thlacam aw.

C6 — LEVEL 4
Zirnak 4 — Samuel
Thupi — Pathian hrang hnatuan

Bible Thu hlawm: 1 Samuel 8: 1-10, 9: 1-27, 10: 1

Canghril: 1 Samuel 9: 6

Kan zir thei mi thu hnih:

1. Israel tlunih siangpahrnag si dingah Pathian in Samuel a
kaihruai.

2. Pathian thawn naitei kan nun asile kan nunnak hin tumtah
mi a nei.

Hruaitu tha ih mizia a neih ding mi pa 5 le hruaitu tha lo ih
mizia pa 5 in ngan aw.

A bur ih nan tuah mi cu khaikhin cio uh.

Bible Thuanthu sim aw

Relpi awla, simfiang hai aw:

1. Riahsiatumza a si, Samuel falepawl cu Eli-ih falepawl
thawn an danglamnak um cuang hlah, Samuel le a tar
vivo, a fale lakin hruaitu tha hril ding khal an um lo. (8: 1-
2)

2. Israel-mipawl cun an tlunih siangpahrang tuan dingah
hruaitu ruatsak dingin Samuel cu an dil, asian Samuel cu
a lungawi lo. (8: 6)

3. A mipawl in an cohlan lo ruangah Pathian khal a lungawi
lo. (8: 6-9)

4. Lalin thuneihnak a co hnuih a tuah ding mi ruangah mipi
cu ralrinnak pe ding in Samuel cu Pathian in a sim. (8:
10-18) Asinan mipi cun a thu ngai duh loin an el.

5. Benjamin miphun sungin, Sual cun a paih lak hlo hawl
dingin a pawk. Lamhla zet an hawl nan, an hmungah thei
lo. (9: 1-5)

6. Saul-ih siahhlawhpawl cun Samuel hnenah bawmnak dil
ih feh dingin ruahnak an pe, ziangahtile anih cun tihzah
tlak Pathian ih profet a si. (9: 6)

7. Samuel thawn tawngaw dingah Pathian cun Saul cu a
hruai, cule hi pa hi si siangpahrang ih ka hril mi cu tiah
Samuel hnenah cun a sim. Samuel cu Saul hnenah cun
rawl a ei ve, cule siangpahrang dingah hrial a thih. (9: 14-
27,10: 1)

8. Samuel cu thuthentu le profet ropi a si. A ropitnak thuthup
cu Pathian thawn nai zetih an pehtlaihawknak hi a si. Kan
nun pumhlum Pathian in in thunun thluh ding kan siang
ve asile hman tlak le mi tangkai zet mi kan si thei.

Canghril simfiang awla, zir dingin tlawngtapawl thape hai aw.
Zirnak 4 nak ih tuah ding mipawl tuah thluh aw.

Hmuh aw: FBI — Siangpahrang dingah Samuel in Saul cu
hriak a thih (1)

Siar aw Sam 15. Pathian duh mi milai zo vek saw a si?
Cabuai pahnih ah thenaw uh. Cabuai pakhat in Sam in a rel
mi kan tuah ding mi ngansuak thluh uh; cabuai dang pkhat
in Sam in a rel mi kan tuah lo ding mi ngan hai seh.

Hi zirnak in kan zirsuah thei mi:

1. Samuel hnen i a tuah vekin, kan nunnak thil cang ding a
tumtah mi vek ih in kaihruai dingah Pathian cun a tithei,
curuangah lungawithu sim aw.

2. Na nunnak ih a tumtah mi thleng kim ding le si ding ih a lo
duhsak mi kim dingah Pathian hnen ah bawmnak dik aw.

Zirnak Hmat Pekdan Sayapawl Khihhmuhtu

Level 3 zirnak pawl

» Tlawngtapawl in Bible siar loin himi zirnak hi an zir thei lo ding, Bible thuhlawm pahnih tal an siar a tul ding.

» Thusuhnak cu a phunphun in tuah a si: tawngfang hnawk, tawngfang kim lo, tawngfang thuppawl...tivek.

* Himi zirnakpawl hi Chin Standard Bible asilole Chin King James Version, Falam Baibal Thiang pawl hmang ih zir
ding le phi ding ih tuah mi an si. Chin Standard Bible hman asile a sung thu ngan mi thawn a mil-aw deuh bik men
thei.

» Kan tumtah mi cu tlawngtapawl in ziang Falam Bible hmang khalih an zir theih le thusuhnakpawl! an phi thei ding
hi a si.

* An phi mi an dik thluh asile zarh khat hrangah Hmat 20 ruat a si ih, thla khat hrangah hmat 80 ruat a si.

» Level 3 —Atlangpi in thusuhnak a phi pakhat ah hmat 1 a si.

Level 4 Zirnak

* Himi Level 3 Zirnak pawl hi an har deuh cuang.

» Thusuhnakpawl khal ruah deuh an tul ih, phi tengteng tul an si.

* Tlawngtapawl in thusuhnakpawl an phi thluh ih an dik thluh asile, zarh khat hrangah hmat 20 ruat a si ih, thla
khat hrangah hmat 80 ruat a si.

HMAT PEKDAN DING

Sayapawl ih tuah hmaisat ding mipawl:

e Zirnak tin cek awla a sual le a dik kha thaten cek aw.

Khihhmuhnak vekin hmat laksawng tla pe hai aw.

An phi mi cahnah parah a dik mi kha hmat pe thluh awla, ball pen rawng phun dang hmang ringring aw.

An sualnak ah a dik mi a phi ngansak vivo hai aw, cule spelling sual mi khal remsak hai aw.

Athen a zar/ kim loih a phi an ngan mi cu hmat mal deuh pe aw.

An zirnak cabu dung lamah khan a lawngnak a um ding, thla khat a kim hnuah an ngah mi hmat kdwm ngan
tengteng aw.

Hmat hi siang zet le dik zetih pe dingin kan lo fawrh duh, tlawngtapawl in an Bible thawih Bible an zir ding hi kan
saduhthah bik mi a si. Thla tin saya in tlawngta hnenih thapeknak ca ngan hi a thupi zet, zirnak cabu cemnak lamah
khan cuvek thapeknak thu ngannak ding a um. Ball pen colour zoh mawi te le danglam deuh ih ngan a tha.
Tlawngtapawlih hmat ngah zat khal fiangfaiten ngansak aw.

Hmat pe in theihternak le faknak kan ngan tikah bangaw ringring loin, tawngkam phun dangdang hman a thupi zet.
Thusuhnak, theihternak, zohhliahnak, thapeknak..tivekin, cupawl cu tawngkam phun dangdang zawngin na ngan pei.
Cuvek ngan thei ding cun ruah nguingo tla a tul, a thupi mi cu tlawngtapawl an phur ding le zir an duh deuhdeuh
theinak ding hi a si. Thla tin na ngandan, na tawngkam a bangawk ringring asile, an ning ding ih, an thathawhnak a
hlo vivo thei.

LEVEL 3

Faknak tlangpipawl

“Na titha tuk! Thusuhnakpawl thaten na siar ih na ruat ti na phi mi cahnah in a lang. Na phi mi netabik kha ka duh
hleice, na tawngkam te khal siar an nuam ih an fiang zet.”

“Jonathan, thungaihthlak suahin Bible thu na zir ti ka hmu ih ka lungawi tuk. Thusuhnak na phi mi zaten a dik thluh
zikte. Na phi mipawl lak ihsin mawi sinsin le famkim sinsin dingin malte ka lo betsak.”

Thlarau lam faknak

“Mosi cun Israel tefapawl thawn harsatnak ziangmaw zat a nei, asinan cuih thubuai le harsatnak haikiang le tifel
dingah Pathian in amah Mosi lawng a tuahter lo.”

“Joseph in Pathian duhdawt dingih a pa ih a zirh mi cu ziangtik khalah a hngilh dah lo. Cumi cu an inn ihsi hmun hlapi
ih a um lai khalah a cing ringring.”

“Bartimas cu Bawipa Jesu hnen feh dingin thutluknak a tuah. Atu ah cun khua a hmu thei thlang, Jesu a pan hi a
siraw hrmhrim lo, Jesu cu mi danglam, mihleice a si ti a thei.”

LEVEL 4

Faknak tlangpipawl

“Na zir mi a phi na ngan mipawl hi an tha tuk lala. Na phi mi cahnah ka siar tikah na zir mi Bible thuanthu hi na siar
ih na theithiam zet ti a lang, na zir mi thuanthu hi nuam na ti ka zum. Na zirnak hi can pe in tha tukih na siar le na phi
ruangah ka lo lawm taktak a si.”

“Mary, na titha tuk lawmmam. Na phi mipawl ka siar tikah, na zir mi hi famkim in na theifiang deuh lo ti a lang. Siarsal
hnik awla, na theihthiam ka zum.”

Thlarau lam faknak

“Tahthimnak thupawl hi an thuk deuh ih, an sullam theihthiam an har deuh theu. Zirnak 3-nak ih tahthimnak thu-ih
sullam thuk deuhin ruat hnik aw.”

“Stefen cu thih sia in a thi, asinan thih a tih lo lawlaw, ziangahtile Pathian in ziangkim a uk thluh ti a thei ih, van ah
Bawi Jesu hnenah a um ding ti a thei fawn.”

